
 d Ақалақь Очамчыра иахыҵит 
2524 шықәса. Ари арыцхә мҽха-
кыҭбаала иазгәарҭеит ииуль 13 
рзы.  

Аҧсны Ахада иҟаиҵаз ад-
ныҳәалара даԥхьеит Аԥсны Аха-
да Иусбарҭа аиҳабы Абесалом 
Кәарҷиа. Уи аҟны иазгәаҭоуп атәы-
ла анапхгара анаҩсгьы  ирылшо 
зегьы шыҟарҵало араион  аеко-
номикатә лшарақәа раарҧшреи, 
урҭ реизырҳареи, асоциалтә-еко-
номикатә ҭагылазаашьа ашьҭыхреи 
рзы. Иазгәаҭатәуп аҵыхәтәантәи 
ашықәсқәа рзы Очамчыра ақалақь 
амш мҽхакыҭбаала ишазгәарҭо. Сын-
тәагьы аныҳәа аҽазыҟаҵара иала-
гахьан  заа. 

Аусмҩаԥгатә еихшан ҩ-хәҭак-
ны. Актәи мҩаԥысуан ақалақь агәа-
ны игылоу, Аԥсны жәлар Рџьынџь-
тәылатә еибашьраан иҭахаз 
рбаҟа амҵан ашәҭқәа рышьҭаҵа-
рала. Аусмҩаԥгатә иалахәыз 
ашәҭшьыҵәрақәа шьҭаҵо, иааҭгы-
ланы минуҭктәи аҿымҭрала иргәа-
ладыршәеит аԥсадгьыл ахьчаҩцәа.

 Аусмҩаԥгатә аҩбатәи ахәҭа 
еиҿкаан ақалақь амшын аԥшаҳәаҿы. 
Араҟа акәын иахьымҩаԥысуаз ар-
лахҿыхратә хәҭа, иахьеиҿкааз 
аныҳәатә џьырмыкьа. Уи рҽала-
дырхәит агәаҳәара змаз, араион 
зегьы аҟынтәи анхацәа. Ақалмышь, 
аџьынџьыхәа, ашәхкқәа, амҿлых, 
напыла иӡахәу амаҭәа, напыла 
иҟаҵоу аҽҩычагатә маҭәахәқәа уҳәа 
араҟа иумбоз иарбану. Иара убас, 
аҧсуа милаҭтә шәҵатәы, аҧсуа ҽы-
уаҩ хархәара зиҭоз амаҭәахәқәа, 
аҧсуа ҟамақәа, ажәытә ҳәызбақәа 
уҳәа улыҧш зыдхало рацәаӡан. 
Аџьармыкьа  иаҭааз лымкаала 
иазҿлымҳан ажәытәтәи амузы-
ка рҳәагақәа. Иахьа шамахамзар 
иуҧымло аҩымаа, ахымаа,  ачам-
гәырхкқәа аҭыԥантәи ауааҧсыра 

реиҧш аҧсшьаҩцәагьы рзы ин-
тересын.

 Шьыжьнаҵы излагаз аныҳәатә 
усмҩаҧгатә аҽеиҵнахит ҵхыб-
жьонынӡа. Аҧсны аестрада 
аеҵәахәқәеи, амилаҭтә кәаша-
рахкқәа назыгӡо аколлективқәеи  
злахәыз аконцерт  иахәаҧшуаз 
зегьы гәахәара дула ирыдыркылеит.

 Воронеж ақалақь инхо Вера 
Земцова Аԥсныҟа ԥсшьараҳәа да-
ауеижьҭеи уажәшьҭа хәышықәсо-
уп. Сынтәа раԥхьаӡа акәны Очам-
чыра ақалақь даҭааит. Лара илҳәоит 
аиԥш-зеиԥшу аныҳәа шылымбац, 
Аԥсни аԥсуааи ркультура лыбла 
шыхнакыз. Лгәы ишалоу лҭаацәа 
зегьы ахьлыцым, урҭ иахьырымбаз 
аныҳәамш апрограмма.

Ҳашықәсҧхьаӡара ҟалаанӡа IV 
ашәышықәсазы, ҳаамҭазтәи Очам-
чыра аҭыҧан еиҿкаан  Гиуенос. Уи 
хәаахәҭратә қалақьын. Аҭыҧан-

тәи ауааҧсыра иҟарҵон аихалых, 
ирҭиуан аҕбаргыларазы еиқәдыр-
шәоз аҕәы, ацха, ацәа. Ҳера актәи 
ашәышықәсазы Гиуенос инхон аҧ-
силаа. Аҧсилаа, абазгаа, асанигцәа 
роуп анаҩс Аҧсуа  аҳра шьақәзыр-
гылазгьы. Еиуеиҧшым аамҭақәа рзы 
ақалақь ахьӡ рыҧсаххьан. Иӡхыҵуаз 
ампыҵахалаҩцәа доусы ишырҭахыз 
уи еиҭаркуан. 

Ажәаатәи ашәышықәса аҩы-
нҩажәатәи ашықәсқәа рзы Очам-
чыра иҟан Аҧсны аҵыхәтәантәи аҳ 
Михаил Шервашиӡе-Чачба аӡын-
тәи иаҳҭынра. Иара убасгьы зқьи 
аашәи ҩынҩажәи ҧшьба шықәса 
рзы араҟа иаартын Урыстәылаҟеи, 

Ҭырқәтәылаҟеи, Франциаҟеи Аҧс-
нынтәи ашыц ахьынтәыргоз амшын 
баҕәаза. Очамчырантәи иргаз ашыц 
ала ауп ишыҟаҵаз Анцәа иан лыхьӡ 
зху  Парижтәи ауахәамагьы. 

Асовет аамҭазы Очамчыра ақа-
лақь ақыҭанхамҩатә раион иа-
гәыцә хаданы иҟан, аҿиара бзиа 
аман, хыҧхьаӡара рацәала еидна-
кылон амилаҭ еилаҧса.  Ақырҭу-
а-аԥсуа еибашьра иаҧсахит зегьы. 
Ақәылаҩцәа гәышҧыла ирҿагылаз 
зықьҩыла  аҧсадгьыл ахьчаҩцәа 
аибашьра адәаҿы рыҧсҭазаа-
ра ҿахҵәеит. Аибашьра ашьҭахь-
гьы аҭагылазаашьа уадаҩын, уа-
анӡа ауааҧсыра усурҭа ҭыҧла 
еиқәзыршәоз, ааха зауз азау-
адқәа, анаплакқәа аус руӡомызт. 
Аибашьра амца иалҵыз анхацәа 
рыхныҟәгара уадаҩын. Аха, иуа-
даҩхаз аҭынч бзазараҿгьы аӡәгьы 
ихы дамеигӡаӡеит. Ҩ-напыкла иха-
цыркын ақалақь аиҭашьақәыргыла-
ра, ихьысҳахаз ақыҭанхамҩа ашьҭы-
хра. Шьаҿа-шьаҿала, ауадаҩрақәеи 
аҧынгылақәеи ириааины Очамчыра 
ақалақь ашьапы иқәгылеит. 

Аҵыхәтәантәи ашықәсқәа рзы 
иара ианыҧшуеит аиҭакра ҕәҕәақәа. 
Уи аус аҿы рыжәҩа еибыҭоуп араи-
он ахадареи анхацәеи. Араҟа аҿиара 
бзиаӡа амоуп атуризм. Уамак ҵӡом 
иаадыртижьҭеи амшын аԥшаҳәаҿы 
игылоу аԥсшьарҭатә комплекс ду. Уи 
иабзоураны Аԥсны Мрагыларатәи 
ахәҭаҿы иҟоу ақлақь алшара ҿы-
цқәа азаатит. Уаанӡагьы иаауаз аԥс-
шьаҩцәа рхыԥхьаӡара акырынтә 
еиҳахеит. Аамҭақәак рнаҩс аусура 
иаладыргараны иҟоу Бабышьратәи 
аҳаирбаӷәаза аартра, Очамчыра 
араиони ақалақьи  рекономикатә 
ҭагылазаашьа инарҵауланы иа-
ныԥшраны иҟоуп. Ҳаамҭазы ақалақь 
асоциал-економикатә ҿиара амҩа 
иануп. Аҧсны анапхгареи Очамчы-
ра араион ахадареи ирылшо зегьы 
ҟарҵоит араион уаанӡа иамаз ахьӡи-
аҧшеи, алшарақәеи азыргьежьразы.

Ақалақь  Очамчыра 
иахыҵит 2524 шықәса

Амилаҭ-хақәиҭтәратә қәԥара. 
Ихаршҭтәым ахҭысқәа

Елана Лашәриаҧҳа

Абахә иаҿыбгаз ахаҳә ду какәкәа хланҵы ишҭало аиԥш, адунеи ацәа иҭа-
зырӡыӡоз Асовет Еидгыла ахыбгалара иаҿын. Ари асистема ҳзеиқәырхоз-
ар ҳәа аҵыргәақәа аҵадыргылон, аха ахьанҭара рзычҳауамызт, лабыҵәҵас 
еилаԥыҵәҵәон. Аԥсуаа зыргәамҵуаз иазкны зныкымкәа-ҩынтәымкәа 
ашәҟәқәа ззырышьҭхьаз, аха иахамыҵгылоз Михаил Горбачов, Акоммунист-
тә партиа амаӡаныҟәгаҩ хада, иаԥшьигаз аиҭакра (перестроика) республи-
кақәак, уаанӡагьы аҿыҵра зхы иҭагьежьуаз, Қырҭтәыла аԥхьа инаргыланы, 
рымҩа ҟьаҟьаӡа аатра иаҿын. Сталини Бериеи уи аҩыҵра иҵадыртәаз Аԥс-
ны Аахыҵ-Уаԥстәылеи хьаас изкыдаз, изгәалашәодаз?!

Қарҭ еиҿыркаауа иалагеит ҵҩа змам анеформалтә еиҿкаарақәа, урҭ 
ирҿыгақәаз рыла Аԥсны дырҭәит, иааҟәымҵӡакәа, амшын агаҿа рымҽхак-
ны амитингқәа мҩаԥыргон. Бираҟны ирхашәыршәыруа инархадыргылт абарҭ 
ажәақәа: «Қырҭтәыла – ақырҭқәа рзы».

Ҳажәлар Аԥсны апартиа анапхгара рҟнытә усгьы дгыларак, цхыраарак 
иазыԥшымызт. Изызхәыцшаз, мҩак иқәызҵашаз, зҳәатәы иазыӡырҩышаз, 
еидызкылашаз еиҿкаарак аԥҵатәын. Ус егьыҟалеит, иагьеиҿкаан аԥсуа жәлар 
баагәараҵас изхәаԥшуаз, хыхьчагасгьы, аамҭа уадаҩ аан мҩақәҵагасгьы 
ирзыҟалаз, ҳҭоурых аҿы аҭыԥ ду аанызкылаз «Аидгылара». Уи ажәа закәа-
нын, ахыԥара ҟаломызт.

Даҽа чымазара бааԥсык ҵысит Аԥсны. Аратәи ақырҭцәа рыбла ҭырха-
ха изхәаԥшуаз, зҳәатәы иацныҟәоз қарҭаа рыҵаҳәарала: аҵараиурҭақәа, 
аусҳәарҭақәа, аусбарҭақәа милаҭла реиҿыҵра. Аӡәык-ҩыџьак аԥсуа зларшәыз 
аусҳәарҭақәа рҟны аҭагылазаашьа иаҳагьы иҵархеит. Аусура иаҟәымҵыр 
ада ԥсыхәа рмоуа иааҭагылт. Урҭқәа зегьы ухы иқәукрын, аԥсуаа рми-
лаҭ-хақәиҭратә қәԥара, ес-жәашықәса имҩаԥыргоз, иабзоураны 1970-тәи 
ашықәсқәа рынҵәамҭазы иаартыз Аԥсуа университет ақырҭқәа факультетқәа 
ҳаҿыҵроуп ҳәа азҵаара шьҭырымхызҭгьы. Аԥсуа рхы ақәҵа, рыԥсы ақәҵа иа-
адыртыз ауниверситет еиҩыҵәҵәа, еихыҵәҵәа аҟаҵара иақәыркит, ҳахьӡ зхыз 
ауниверситет аҩнуҵҟа аҵара раҭәарымшьеит. Абригьы џьара закәанԥшрак 
аҭаразы Қарҭынтәи, аминистр ихаҭыԥуаҩык инапы аҵаҩны, қьаад бӷьыцк 
ԥырны, Аԥсны анапхгара раԥхьа инықәлеит Қарҭтәи аҳәынҭуниверситет афи-
лиал Аԥсны иаартызааит ҳәа.

1989 шықәса ииуль 15-16 рзы 
Аҟәа ақалақьи Аԥсны егьырҭ ара-
ионқәеи рҟны ақырҭцәеи аԥсу-
ааи реидысларақәа ыҟан. Ари 
зыхҟьаз Аԥсны ауаажәларра-по-
литикатә ҭагылазаашьа ахьыҵар-
хаз ауп. Хықәкылаҵәҟьа иуҳәозар, 
Қарҭтәи аҳәынҭқарратә универ-
ситет афилиал Аҟәа иаартызааит 
ҳәа Қарҭаа ирыдыркылаз аӡбамҭа 
акәын. Қырҭтәыла аекстремистцәа 
рхадацәа З.К.Гамсахәырдиеи М.И.
Коставеи уҳәа егьырҭгьы «Қырҭтәы-
ла-ақырҭцәа рзы» ҳәа алозунг 
шьҭыхны еиҿыркаауаз аус хәым-
гақәа зызкыҵәҟьаз Аԥсны аҭагыла-
заашьа ашьақәҟьара акәын. 

Аҟәа, В.И.Ленин ихьӡ зхыхз 
ашҭаҿы ииуль 15 азы афилиал аартра 
еиԥырҟьарц азы лада-ҩада аԥсу-
аа еизеит. Аекстремистцәа рыгәҭа-
кы ҵакыс иамаҵәҟьаз Аԥсны иҵегьы 
ақырҭқәа рахаԥара, иреиҳау аҵа-
раиурҭа астудентцәеи арҵаҩцәеи 
ҳәа Қырҭтәылантәи Аԥсныҟа аргама 
ақырҭцәа раагара акәын. 

Ажәлар еимпуамызт, зда царҭа 
амам аибарххара аҟынӡа инеит 
ииуль 16 ауха: Аҟәа, еиуеиԥшым 
аҭыԥқәа рҟны ақырҭцәеи аԥсуа-
аи напышьашәала, бџьаршьҭыхла 
еиҿагылеит. Иҭахеит 17-ҩык, 448-
ҩык ахәрақәа роуит (убасҟан аофи-
циалтә дырраҭарақәа рыла урҭ ра-
хьтә 11-ҩык ақырҭцәа, 5-ҩык аԥсуаа, 
1 бырзенк). Бџьаршьҭыхла аидысла-
рақәа ҟалеит иара убас Очамчы-
ра араион Аалӡга аӡиас ахықәан. 
Уаҟа аԥсуаа ацҳа уаҩы дзықәым-
суа иҟарҵеит, ақырҭуа неформал-
цәа-ашовинистцәа ирыцхраарц азы 
Аҟәаҟа еихоз зықьҩыла аекстремист-

цәа аурмышьҭит.
Убасҟан ашьа каҭәеит, аха 

аибашьраҵәҟьа аанкылара алдырше-
ит СССР анапхгара рганахьала иры-
дыркылаз аусмҩаԥгатәқәа – И.В.Ша-
талин инапхгарала СССР аҩнуҵҟатәи 
архәҭақәа ралагалара иабзоураны. 

Аусҭҵаарақәа мҩаԥнагон 
Қырҭтәыла апрокуратура, аԥсуаа 
рус аӡбара ҳаӷацәа рнапаҿы иҟа-
леит. Абас еиԥш иҟаз аҭагылаза-
ашьақәа раан аусҭҵаарақәа ииа-
шаны рымҩаԥгара лацәажәашьас 
иамоузеи. Абарҭ ахҭысқәа ирылахәыз 
аԥсуаа аӡәырҩы шьауӷала ирышь-
клаԥшуа иалагеит, амилаҭ-хақәиҭратә 
қәԥара иахьалахәыз азы ССР Реид-
гыла аӡбарҭақәа ишьаҭаркымкәа рус 
рыӡбеит. 

Иахьа лабҿаба уаҩы ибоит абарҭ 
ахҭысқәа ирымаз аҭоу рыхтә ҵакы. Урҭ 
Нхыҵ-Кавкази Аԥсни рыжәларқәа 
еидыркылеит, еиладырҵәеит. Аиа-
ша иашьҭыз амчқәа рхеидкыла-
разы аусура иаҳагьы идырцыхцы-
хит: 1989 шықәса август 25-26 рзы 
Аҟәа имҩаԥысит Кавказ ашьхаруа 
жәларқәа Рассамблеиа I аизара ду, 
абжьы ӷәӷәаны иго иалагеит Аԥсны 
жәлар рфорум «Аидгылара».

Иазгәаҭатәу убри ауп, Аԥсны 
Жәлар Реизара ҩажәижәаба шықә-
са инареиҳаны изхыҵуа ахҭысқәа 
ирылахәыз ҳауаажәлар аганахь ир-
цәымгылеит. 2013 шықәса октиабр 
азы аполитикатә ҵаҵӷәқәа рыла 1989 
шықәсазы зус рыӡбаз ауаа рыриаша-
ра аганахьала аӡбамҭа рыдыркылеит, 
иара убас изыхәҭоу арҽеирақәа ала-
галан «Аполитикатә репрессиақәа 
ирымпыҵахәхаз рыриашаразы» Аԥс-
ны Аҳәынҭқарра Азакәан. 

Наира Сабекиа 

Саида Ҳаразиа

(Алгарҭа. Алагарҭа ануп 
агазеҭ  № 53-54 )

Еснагь иуцу абзиабара
Абазар  далаланы агазеҭ иҭиуан 

ҳәа Адапуа иҳаиҳәаз сгәы ишалаз, 
Дырмит изкы убасеиԥш даҽа ажәаб-
жьк ҳаҳаит аҽны, ҳарҭ ахәыҷқәа  
ҳакәым, ҳаб  изыҳәангьы, Дыр-
мит, уинахыс, ииашаҵәҟьаны,  даԥ-
суа хаҵаны, арк ирылукааша аӡә 
иакәны диԥхьаӡо дҟанаҵеит. Аҭа-
ра ақыҭан еицырдыруаз нхаҩын 
Таииа Кәыҵниа. Уахык ҳаҩны да-
аит убри. Аҭаацәа зегьы ҳзыҳәан 
ныҳәак иаҩызан  уи исасра. Ил-
ацәақәа еиқәыԥсашәа, иҭаҭынжә-
га ду абырқьҳәа алҩа нҭырббуа 
ахәышҭаара дыҽҳәатән.

Алакәқәа рҳәарахьы диаса-
анӡа, аԥсҭазаараҿы ииашаҵәҟьа-
ны иибаз, иаҳаз акык-ҩбак иҳәар 
акәын. Аԥсуаа ахьынтәааз, рхы-
рҵыхәа ҳәа ииҳәоз зегьы ақьаад 
ианҵазар, шәҟәык ҟалон. Иажәаб-
жьҳәара ажәеинраалақәа але-
иҵон, џьара-џьарагьы дааҭгыланы, 
ашәақәагьы нациҳәон.

– Сара ибзианы дыздыруеит 
Дырмит Гәлиа. Сҭаршыныс саныҟаз, 
Аҭара даақәахьан. Кәыҵниақәак 
ачара рыман. Дызларзыҟаз сызды-
руам, абри ачараҿы днеит Дырмит-
гьы ԥшра-сахьалагьы аӡәы ишьҭахь 
дгыломызт, хшыҩла усгьы дзакәыз 
жәдыруеит. Дышҵарауаҩыз ҳдыруан, 
аха згәы иаанагодаз дҽыбӷаҟазоуп 
ҳәа… Абри ачараҿы аҽырхәмарра 
ҟарҵеит. Аҽыбӷаҟазацәа дуқәа ыҟан. 
Ашҭа ацәа ахырхит, аԥхӡы карҟьеит. 
Игәаӷьны уаҩ иҭахцәамкәа, агәа-
раандаҿы иҿаҳәан, аӡара калаӡа, 
ашԥы ҟьаҟьаӡа, ҽыхәа ҳаракык.

– Дырмит, уара уҵарауаҩуп, ҳа-
ра ҳҽырхәмаррақәа, ҳаибадыр-
рақәа абауусу, аха, ус, унақәтәан 
ашҭаҿ уаалаҩеир, ҳара ҳгәы иахәо-
ит, иуцәымӷымзар, – рҳәан, џьоукы 
абри аҽыхәа неидырбеит. Икәым-
жәы, икаба, иҟама чаԥа цырцыруа 
иақәҵаны, икаламқәа ҭыԥхаауа, 
абыржәы дызбо џьысшьоит. Деил-
фаҷа, ражәа ҩбамтәкәа, ашырҳәа 
днеины, инапала амгәархақәа аа-
рыхханы длақәтәеит Дырмит. Аҽы 
зтәыз Шьааб дахимбааит, аха 
ицәмыӷхеит. Дканажьыр ҳәа дшәе-
ит. Абӷаҿ дагьҩеит, ишьхәа нарба-
ны, аҟамчы ҩахиҟьеит. Ихагахеит, 
ажәҩан иалалоз џьаҳшьеит, убас иа-
апкны аҽаҟьеит аҽы. Ашҭа цәыҳәҳәо, 

ҩынтәҟа даалаҩеит, нас ирхәмаруа 
иҿааихеит, аха ахәмарра ззумҳәара 
иҟоузеи! Иркәашеит, ишьацәхыртә-
ны! Аҩны дхалеит, длыбааит. Ажәлар 
иргачамкит. «Ҳаи, дызусҭада, иԥ-
сынҵры духааит!» – рҳәон дыз-
зымдыруаз иазҵаауа. «Ура!» – ҳәа 
жәлар рнапы шеинырҟьоз, дыччо 
дааҽыжәҵит.

Аҽы зтәыз Шьааб даарылҵын, 
– «Дад, иуцәызӡар акгьы иаԥ-
сам, удам-здам дақәсыртәомызт 
ари аҽы, аха унақәтәангьы, баша 
уақәымтәеит. Ахьӡ аургеит. Хьӡи-
ԥшеи угымзааит! Сара рахәыс исы-
моу иреиӷьасшьоит. Хырҳагас анцәа 
иуиҭааит, иахьарнахыс абри аҽы уа-
ра иутәуп. Уара уҽыдахарым, уара 
уеиԥш иҟоу арԥыс, еиӷьугьы имазар 
акәхап, аха уанцо, абри уақәтәаны 
уцар, сара сгәы иахәоит,» - иҳәан, 
акәадыргьы шақәыз, аҽы аӷәра на-
ганы инаииркит. Ажәлар еигәырӷье-
ит, реиуара иақәныҳәеит. Иахьагьы 
Аҭараа иргәалашәо ирҳәалоит, Дыр-
мит Гәлиа аҽы анирхәмарыз. Аҽы 
анирҭаз ҳәа.

Сара Дырмит Гәлиа ибзианы 
сшихаанызгьы, насыԥс исмоуит уи 
иҿцәажәара, знык иадымхаргьы, 
инапы аанкыланы аԥсшәа иаҳәа-
ра. О, уи анапымш! Раԥхьаӡатәи аԥ-
суа шәҟәы зҩыз анапы азыҳәан 
сгәанала исҳәарын сакәыхшоуп 
ҳәа. Апоет-патриот, ауаҩ-гәыҭбаа 
Алықьса Лашәриа изныкымкәан 
исеиҳәахьан уаала, аҭаҳмада иҟны 
уназгоит ҳәа. Аха сара уи аҩнашә 
ахыҵра, ныхак амҵалара исзаҩы-
зан, исзымгәаӷьит. 

Баша, иаармарианы аԥсышәак 
аҳәара, иацәажәарҭа соургьы, сҿаҳа-
хазшәа, ажәак сзымҳәо саанхоз-
ар акәхарын, уи ауаҩы иҿаԥхьа. 
Сызусҭада сара? Иҟасҵахьоузеи, 
Дырмит снаидтәаланы аӷаџаҳәа 
снаиацәажәартә? Иҟасҵарангьы 
иҟоузеи? Усҟан исыздыруамызт 
урҭқәа шракәмыз аус злаз.

Исгәаларшәо сҿынасхап, уи 
ихаҿсахьа есааира иазҳауа, ԥааим-
барк ихаҿсахьа иаҩызаха, сгәаҵан 
ишазҳауаз.

Сахьиз аҳа блаҿы,  Кәы дры 
ахықәан, аҩ наҵаҟа, ра ԥхьатәи сы-
школ… Ашьҭахь хы шықәса Тҟәар-
чал… Ашьҭахь еиҭах сқыҭан. Зны 
аԥсышәала, нас урысшәала, нас 
қырҭшәала, нас еиҭах аԥсышәала 
аҵара… Аҭара ақыҭан қырҭбызшәа-

ла аа-класск санрылга, Аҟәаҟа саан, 
абыржәы аԥсуа школ ахьыҟоу, усҟан 
ақырҭуа школ ыҟан, убраҟа сҭале-
ит. Хымз раҟара сҭан. Ҽнак амшын 
ахықә саваланы сышнеиуаз, аԥсуа 
институт аԥхьаҵәҟьа, Басла амшын 
иахьалало азааигәара, илабҷашь, 
аӡәы диқәмақаруазшәа, ирыхха ик-
ны, Ануа-ԥҳа Ҳауида лхахәеиԥш, 
иҟәашӡа ишлахьаз ихахәы, ихылԥа 
қәаҟьа иаҵыҳәҳәаны ижәҩахырқәа 
инарықәсуа, хаҵак диацәажәо дгы-
лоуп схәыҷаахыс схәыцра иалаз, 
лакә фырхаҵоуп акәымзар, зыԥ-
сы ҭоу уаҩԥсым ҳәа сгәы иззаана-
гақәахьаз ауаҩы. Амра аҭашәара-
зы шьарда илаҟәхьан. Амш бзиан, 
аҳауа убас ицқьан, улаԥш мыцхәы 
иҵархартә. Аԥсыԥ ланагаҩанаго-
зшәа акәын, ритмк аҽақәыршәа-
ны, хьхьар-хьхьарчҳәа аҟәара аҽш-
нықәнашьуаз амшын. Ацәқәырԥа 
ссақәа аҟәара ианықәтәалак, ахаҳә 
ссақәа ирықәкәырны, ихьагәгәа ицон 
ашьҭахьҟа. Дара рышҟа снаԥшрым. 
Амшынахьоуп сахьыԥшуа, аҷнышқәа 
срыхәаԥшуеит. Иауам схьамԥшыр. 
Ижәҩахыр иқәсуа ихахә ҟәашқәа, 
амра ашәахәақәа ахьрықәыԥхоз, 
раӡын рахәыцха ицырцыруан. Уажә 
избазма ипатреҭқәа, иахьынӡе-
иԥшу сназхәыцит. Ихы-иҿы зынӡаск 
еиԥшуп. Аха иоура-иҭбаара… Са-
ра схы-сгәаҿы уи убас еиԥш дыҟан, 
иара иаҵкыс аура-аҭбаара змоу, иа-
ра иаҟара зыжәҩахырқәа ҭбаау, иа-
ра иаҵкыс иӷәӷәоу хаҵа дыҟамкәа. 
Саԥхьа дгылан, зышәагаа кьаҿыз, 
абарҭ иаабац, иҳаҳац аԥсуа ҭаҳма-
да хәыҷык. Ибжьы ҵаӷан, аха иа-
жәақәа зегьы, шьа  цмаҵас, ишәыгә-
шәыг әӡа акәын ишыҟаз, убасҟак 
еилыкка, иҭырҭәааны иҳәон. Ада 
ԥсыхәа шимамыз мҩашьо, џьара 
ианааирххалак, аҟыԥҳәа инаиҵа-
ирсуан илабҷашь. Усҟан сара ажәе-
инраалақәа зыҩуеижьҭеи шықәсқәак 
ҵхьан. Аха убасҟак имаӡан, хәшәы 
змамыз абзиабара иаҩыза-
ха, иҵәахны исыман. Изхысҳәа-
ауа, сара схаҭагьы  акы зыҩу-
ашәа сшаҿызгьы, ашәҟәыҩҩцәа, 
ауаа зегьы иреиԥшым, даҽакала 
ицәажәо, даҽакала иныҟәо уаақәо-
ушәа акәын сышрызхәыцуаз. Уажәы 
амшын ахықәаҿы, Аҭара ақыҭан, 
ҳгәыла ҭаҳмада Кадыр иеиԥшҵәҟьа, 
илабҷашь иҵарсны, саԥхьа дгылоуп 
ҳаԥсуа шәҟәыҩҩцәа зегьы ирԥаа-
имбару ихаҭа.   

 d Аԥсны ажурналистцәа Ре-
идгылеи Аԥсны ашәҟәыҩҩцәа 
Реидгылеи гәалсрала адыр-
ра ҟарҵоит иаалырҟьаны 
иԥсҭазаара дшалҵыз ажурна-
лист, ашәҟәыҩҩы, ауаажәлар-
ратә усзуҩы, Аԥсны зҽаԥсаз-
тәыз ажурналист Витали Шариа, 
егьрыдышшылоит уи иҭаацәеи 
иҭынхацәеи.

Витали Валериан-иҧа Шариа 
диит 26декабр, 1952ш. рзы Смо-
ленск ақалақь аҟны. СССР ажурна-
листцәа Реидгылеи (1979), Аҧсны 
ажурналистцәа Реидгылеи, Аҧсны 
ашәҟәыҩҩцәа Реидгылеи (1997) 
дрылан.

Аҵара иҵон Смоленсктәи аб-
жьаратәи ашкол, нас – Аҟәатәи аб-
жьбатәи абжьаратәи ашкол аҟ-
ны. Белоруссиатәи аҳәынҭқарратә 
университет ажурналистика афа-
культет далгеит (1974) «арадиои 
ателехәаҧшреи» рзанааҭ ала.

Аамҭак азы аус иуан корреспон-
дентс Могилиов ақалақь арадиои 
ателехәаҧшреи рзы Акомитет акор-
респондентс. 1975ш. раахыс Аҧс-
ны дынхоит. Аусура далагоит Гәыл-
рыҧшьтәи араионтә газеҭ «Дроша» 
аредакциаҿ. Аамҭакала дкьыҧхьу-
ан агазеҭ «Советская Абхазия» аҟ-
ны, ашьҭахь – ари агазеҭ аҟны кор-
респондентс аусура далагеит, нас 
– апартиатә бзазара аҟәша деиҳа-
бхеит, уи нахыс – аполитика аҟәша. 
1984 ш. консультантс мызқәак аус 
иуан Аҧсны ашәҟәыҩҩцәа Реидгы-
ла аҟны. Ҩаҧхьа агазеҭ «Советская 
Абхазия» ашҟа дхынҳәуеит,1991 ш. 
сентиабр инаркны – агазеҭ «Респуб-
лика Абхазия» аредактор ихаҭыҧу-
аҩыс дыҟан.

Аҧсны Аџьынџьтәылатә еиба-
шьраан (1992-1993) абри амаҵу-
реи арратә корреспондент иусуреи 
еидибалон. 1994 ш. февраль мзазы 
иаҧиҵеит иҳәынҭқарратәым ауа-
ажәларра-политикатә газеҭ «Эхо 
Абхазии», иахьа уажәраанӡагьы уи 
аредактор хадас аус иуан.

В. Ша риа ис татиақәеи ио-
черкқәеи рнылон Мос  кватәи апе-
риодикатә ҭыжьымҭақәа: «Жур-
налист», «Юность», «Огонек»; 
агазеҭқәа: «Комсомольская прав-
да», «Правда», «Известия», «Неза-
висимая газета»,  «Литературная 
газета».

В. Шариа иповестқәеи, иажәаб-
жьқәеи, иочеркқәеи кьыҧхьын 
ажурналқәа: «Алашара», «Абаза», 
«Аҟәа-Сухум», «Наш современник» 
(Москва), «Литературная Кабарди-
но-Балкария» (Нальчик); алитера-
туратә еизга «Аукцион», агазеҭқәа: 
«Эхо Абхазии», «Еҵәаџьаа», аизга 
«Ахаҵарашәа».  (Аҟәа – Сухум, 1995) 
уҳәа рҟны.

Апрозатә ҩымҭақәа еидызкы-
ло ашәҟәқәа жәпакы дравторуп. 
Еиқәиршәеит «Ақырҭуа-аҧсуа еи-
башьраан (1992-1993) афронттә 
анекдотқәа, авторс дамоуп ақыр ҭуа-
аҧсуа еибашьра иазку аҭоурых-пуб-
лицистикатә шәҟәы «Абхазская тра-
гедия» (Шәача, 1993). 

Аурысшәахь еиҭеигеит аҧсуа 
шәҟәыҩҩцәа,  Н. Ҳашыг, А. Лагәлаа, И. 
Хәарцкиа уҳәа рпрозатә ҩымҭақәа.

Еиуеиԥшым ашықәсқәа раан 
иҭижьит ашәҟәқәа: «Абхазские 
яблоки» (Аповест, Аҟәа 1986); «Взят-
ка» (Аповести ажәабжьқәеи. М., 
1988);  «На солнечной стороне ули-
цы». (Аповести ажәабжьқәеи, Аҟәа, 
1990); «Танк не страшнее кинжа-
ла» (Ажәабжьқәа, Аҟәа, 1998);  «Бу-
кет Абхазии» (Аповестқәеи ажәаб-
жьқәеи, Аҟәа, 2015).

Аԥсуа жур налистикаҿы имҩа-
шьауа зышьҭа анызҵаз, злагалагьы 
шьардоу Витали Валериан-иԥа Ша-
риа игәалашәара лаша рыцзаауеит 
иколлегацәеи иҩызцәеи.

* * * 
Иаамҭамкәа зы ԥсҭазаара ҿа-

хҵәаз Аԥсны зҽаԥ сазтәыз ажурна-
лист Витали Валериан-иԥа Шариа 
иҭаацәеи иҭынхацәеи ирыды ш-
шылоит агазеҭ «Аԥсны» аредак-
циа анапхгареи аусзуҩцәеи. Ихьӡ 
хашҭра ақәымзааит.

Дҳаԥхеит Витали Шариа

 d Иуль 12 рзы акультура-гәыҳа-
лалратә фонд «Ашана»  аусу-
ра аихшьалара мҩаԥысит.  Уахь 
имҩахыҵит Аԥсны Жәлар Реизара 
Аиҳабы Лаша Ашәба, Аԥсны Анацәа 
Рхеидкыла аиҳабы Гәыли Кьычба, 
афонд иааиԥмырҟьаӡакәа ацхы-
раара азҭо аспонсорцәа, аҭаацәа-
рақәа.

Иазгәаҭатәуп, аихшьала аҟаҵа-
раан ишеиҿкааз афотоцәыргақәҵа 
«Ирылукаауа ахҿсахьақәа» захьӡу. 
Ари ацәыргақәҵаҿы иаарԥшын 
ахәыҷқәеи рҭаацәарақәеи  рсахьақәа.  
Урҭ асахьақәа ҭылхуан  Аманда Ава-
кимиан. Ацәыргақәҵа хықәкыс иаман 
ахәыҷқәа гәыразыла иҭәу рхаҿсахьа 
ԥшӡақәа рцәыргара.

Анаҩс ажәа иман аку льтура-
гәыҳалалратә фонд «Ашана» аԥҵаҩы 
Беслан Шьакаиа. Уи иҭабуп ҳәа ре-
иҳәеит  ахәыҷқәа  рыхәышәтәразы 
афонд ацхыраара азҭо. Агәаанагара 
имоуп раԥхьаҟагьы  лҵшәа бзиала  

аус еицырулап ҳәа.
Иара убас  ажәа лыман агәыҳа-

лалратә фонд «Ашана» аиҳабы Мак-
тина Џьынџьал. Уи имҩахыҵыз зегьы, 
ажәа ԥхақәа рызкуа иазгәалҭеит 
есышықәсатәи атрадициа инақәыр-
шәаны Аԥсны амобилтә еимадарақәа, 
зегь раасҭа агәыҳалалра аазырԥшыз 
абонентцәа аҳамҭақәа шрыҭахо. 

Лара дазааҭгылеит,  хықәкы ха-
дас ирымоу  ахәыҷқәа рыцхыраара 
шакәу. Убри инамаданы, еиҳараӡак 
афонд «Ашана» иаарыԥхьоит Уры-
стәылеи Ермантәылеи рҟынтәи ас-
пециалистцәа. Урҭ рхыԥхьаӡараҿ 
иҟоуп атравматологцәа, ахирургцәа, 
ахәыҷтәы неврологцәа, аԥсихиа-
трцәа.

Илҳәеит русураҿы хәарҭара ду 
шанаҭо  рхы иадырхәо  Аԥсны агәаб-
зиарахьчареи  афонди еиҿыркааз  
апроект «Абиԥара агәабзиара» за-
хьӡу. Уи аҳәаақәа ирҭагӡаны  иҳаҩсыз 
ашықәс азы марти августи амзақәа 
рзы аҳақьым-аортопед Овсеп Дане-
лиан 240 –ҩык  ахәыҷқәа дрыхәа-
ԥшит. Урҭ рахьтә 15 –ҩык ахәыҷқәа 
ршьапқәа рзы амаҭәарқәа аҿаҵан.

Февральи августи  рзы ахәыҷтәы 
неирореаблитациатә центр «Им-
пульс» аҟынтә аспециалистцәа 35 –
ҩык  ахәыҷқәа ирыхәаԥшит, урҭ ра-
хьтә ааҩык ҽыхәшәтәра ишьҭын.

Идырбан авидеоролик акульту-
ра-гәыҳалалратә фонд «Ашана»  ина-
нагӡо аусура  атәы зҳәо. Иара убас 

рыӡбахә ҳәан ацхыраара ҟазҵо ава-
лантиорцәа.

Аҵыхәтәан афонд апартниорцәеи 
аҩызцәеи адипломқәа ранашьан.

 «Ашана» аусура еихшьалан

Ахәыҷқәа ирыцхраауа

Стелла Сақаниа

 d Ԥхынгәымза 11  рзы, ашьыжь 
аҳәынҭқарра Ахада Џьгьар-
да ақыҭа даҭааит. Уи ицын Аха-
да Иусбарҭа анапхгаҩы Абе-
салом Кәарҷиа, уи ихаҭыԥуаҩ 
Зураб Қаџьаиа, Очамчыра араион 
Ахадара аиҳабы Беслан Бигәаа, 
Џьгьа рда ақыҭа ахада Адамыр 
Амҷба. 

Аслан Бжьаниа аӡиас Дӷамшь 
аԥшаҳәа арӷәӷәаразы ицо аусу-
рақәа шымҩаԥысуа гәеиҭеит.  

Рацәак ҵуам, ҳазҭоу ашықәс 
лаҵарамза 12 рзы ақәаршаҩы ба-
аԥсқәа ирыхҟьаны ихыҵыз аӡы 
ахатәы ҩнқәа ааба аӡы рыҩнале-
ит, ацҳа аӡы ианага ашьҭахь аҩнқәа 
быжьба рышҟа анеира алымшо 
иҟалеит. 

 Иҟалаз аԥса баратә рыцҳа-

ра аԥхасҭа ду рна ҭеит анха-
мҩа қәа жәпакы. Усҟан арыцҳа-
ра иахьақәшәаз аҭыԥқәа Ахада 

дырҭаан, изыхәҭоу аусбарҭақәа 
анапынҵа риҭеит Џьгьардеи Кәтоли 
ақыҭақәа рахь аҳәынҭеилакы «Аԥс-

ныҟәарахьчара» атехника зегьы 
раашьҭразы.  «Аԥсныҟәарахьча-
ра» аиҳабы Гәрам Ҳаразиа Ахада 
адырра ииҭеит имҩаԥгоу аусурақәа 
рзы, ԥхынгәымза 25 рзы урҭ шхыр-
кәшахо ала. 

Аԥхасҭа зауз ақыҭуаа Аслан 
Бжьаниа иҭабуп ҳәа иарҳәеит 
иҟарҵаз ацхырааразы. «Даараӡа 
иҭабуп ҳәа шәаҳҳәоит иҳашәҭаз 
ацхырааразы. Аӡы аԥшаҳәа 90-
тәи ашықәсқәа раахыс нап адкы-
ламызт, ари даараӡа акраҵанакуе-
ит аԥхьаҟагьы аӡы ҳпырхагамхарц 
азы», -рҳәеит дара.  

Аӡы аԥшаҳәа арӷәӷәаразы 
имҩаԥысуа аусурақәа рхарџьԥ-
са ареспубликатә биуџьет аҟнытә 
иаауеит шьаҭанкылатәи аргылара 
Аусбарҭа ахылаԥшрала.  

Анаҩс Ахада Џьгьарда ақыҭан 
аспорттә шҭа аргылара ахьцоз аҭыԥ 
даҭааит.  

ЗҲәА «Очамчыраргылара» аиҳа-
бы Саид Адлеиба иҳәеит хара им-
гакәа ахырхарҭа рацәа змоу ас-
порттә шҭа аргылара шхыркәшахо. 
Ара амҵәышәмпыл, анапылапыл, 
аԥқьаҭмпыл ахәмарразы алшара 
ҟалоит.  

Аҳәынҭқарра Ахада аргылаҩцәа 
иҭабуп ҳәа реиҳәеит аргылара 
аҿҳәара иахьахымԥо азы, адҵагьы 
риҭеит ҳазҭоу амза нҵәаанӡа аоби-

ектқәа рҟны аусурақәа хдыркәшарц.
Очамчыра араион ахь иусуратә 

ныҟәараан Аҳәынҭқарра Ахада 
Кәтол ақыҭа даҭааит. 

Аҳәынҭқарра Ахада аҳәира зхи-
ааз астадион дахәаԥшны ианиба 
ашьҭахь, уи аиҭашьақәыргыларазы 
аԥара шырзауижьуа атәы иҳәеит.  

«Кәтолтәи ашьапылампыла-
сратә клуб «Бзана» аспорттә еиц-
лабрақәа зегьы раан алҵшәа бзи-
ақәа аанарԥшуеит аҟнытә астадион 
бзиа амазарц ақәнагоуп», –  иҳәеит 
Аслан Бжьаниа. 

Аслан Бжьаниа Кәтол ақыҭа аха-
да Геннади Ҵулаиа аиҭашьақәыр-
гыларатә аусурақәа рымҩаԥгаразы 
иаҭаху аԥаратә малқәа ҽааны аби-
уџьет алаҵаразы апроект-харџьы-
нҵатә документациа азирхиарц  
идиҵеит. 

 Анаҩс Аҳәынҭқарра Ахада ами-
лаҭ-хақәиҭратә қәԥараҟны ила-
галамҭазы, 1992-1993 шш. Аԥсны 
Аџьынџьтәылатә еибашьраҟны, уи 
ашьҭахьтәи ашықәсқәа раан, иара 
убас изызҳауа абиԥарақәа реиҵа-
аӡара аус аҟны илшамҭақәа рзы 
«Ахьӡ-Аԥша» аорден  III аҩаӡара 
занашьоу Кәтол ақыҭан инхо Алек-
сандр Ҵнариа диԥылеит.    

Аҳәынҭқарра Ахада хаҭала уи 
дидныҳәалеит, изеиӷьишьеит агәаб-
зиара, ашықәснҵыра рацәа. 

Аԥсны Ахада 
ақыҭақәа дырҭааит
Бла иабо хы иаԥсоуп

 d Ааигәа Аҧсны Аминистрцәа Ре-
илазаараҿы имҩаҧысит изаамҭа-
нытәыз аилатәара. Амшхәаҧштә 
аҿы иқәгылан 14 зҵаара.

 Ишьақәырҕәҕәаз азҵаарақәа 
рахьтә иҟан аҳәынҭқарратә доку-
ментқәа астратегиатә ҟазшьа змоу 
ашәҟәы иҭагаланы апланҟаҵареи  
аҳәынҭқарратә документқәа астра-
тегиатә ҟазшьа змоу аплан ҟаҵа-
ны ашәҟәынҵахьы аиагареи. Аеко-
номика аминистр Кристина Озган 
иазгәалҭеит, ари азҵаара аҭагылаза-
ашьа шырзаҧнаҵо, аҳәынҭқарратә 
документқәа ашәҟәы рҭагалараҿы 
аҧҟарақәа рықәныҟәареи ҿҳәарас 
ирымои агәаҭаразы. 

Анаҩстәи азҵаара азкын Аҧсны 
Аҵәахырҭатә банк аусура иацнаҵа-
ларц Аҧсни Урыстәылеи   рҳәааҿы. 
Уи азҵаара иалнаршоит, абанк амаҵ-
зура аиҕьтәра, ашәахтәқәа ршәара, 
абанк иадҳәалоу еиуеиҧшым аопе-
рациақәа рынагӡара.

Иара убас изхәаҧшыз азҵаа-
рақәа ируакуп  Аҧсны Аминистр-
цәа Реилазаара анапаҵаҟа иҟоу 
еиуеиҧшым адокуменқәа рпроек-
тқәа астратегиатә ҟазшьа аҭаны 
апланҟаҵараҿы иҟоу ауаажәлар-
рахь ицәырганы алацәажәаразы. 
Ари азҵаара алшара анаҭоит аҿҳәа-
ра аҭаны ауаажәларрахь ицәыр-
гахо адокументқәа рпроектқәа. 
Ари аҧҟара иқәныҟәар ауеит ауа-
ажәларрахь алацәажәаразы ицәыр-
гахо  астратегиатә планҟаҵара змоу 
апроектқәа: Аҧсны  асоциал-еко-
номикатә рҿиара  азҧхьагәаҭа-
ра – кыраамҭатәи аҿҳәара змоу; 
Аҧсны асоциал-економикатә рҿи-
ара  азҧхьагәаҭара  абжьаратәи 
ҿҳәарас измоу; Аҧсны Аминистр-
цәа Реилазаара еиуеиҧшым ахыр-
харҭақәа рыла апроектқәа; Аҧсны 
атерриториатә схемақәа рпланҟаҵа-
ра апроектқәа; Аҧсны асоциал-е-
кономикатә рҿиара астратегиатә 
ҟазшьа змоу апроектқәа;  Аҧсны 
Аминистрцәа Реилазаара иаҵана-
куа аҳәынҭқарратә усбарҭақәа ру-
сура апроектқәа.

Ишьақәырҕәҕәоуп Аҧсни Уры-
стәылеи рҳәаа ахыҵра аусушьа 
аҧҟарақәа. Аусушьа аҧҟарақәа 
рахь иаҵанакуеит ауаа аҭыҧқәа 
рахь рынашьҭра, аҭалара, аҟаза-
ара, анаҩс, иара убас амашьына-

ныҟәцаҩцәа, аидара мҩаныз-
го амашьынақәа, аҧстәқәа аҳәаа 
рахгара. Арҭ аҧҟарақәа еиҿкаауп 
аҳәаахьчаратә усура арманшәала-
реи аконтроль азуреи рзы жәларб-
жьаратәи аиқәшаҳаҭрақәеи Аҧсны 
Аҳәынҭқарра азакәани инарықәыр-
шәаны.

Изхәаҧшыз азҵаарақәа ируа-
куп «Афымценергетика аганахь ала 
анормативтә зин змоу ашәҟәынҵа». 
Уи атәы инарҭбаан дазааҭгыле-
ит Аҧсны Аҧыза-министр актәи 
ихаҭыҧуаҩ, Аҧсны аенергетика 
аминистр Џьансыхә Нанба. Иазгәе-
иҭеит афымца аганахь ала анорма-
тивтә зин змоу ашәҟәынҵа аҿҳәа-
ра анҵәара инамаданы, иацҵазарац  
2025 шықәса ииун 30 рзынӡа, убри 
намаданы азин мчы змоу  аеконо-
мика Аминистрра  аҟнытә ииагазарц 
Аенергетикеи атранспорти Рмини-
стррахь. Иаҧҵоуп иҿыцу атарифқәа 
афымцаенергетика аганахь ала еиу-
еиҧшым акатегориақәа рыла. Ауа-
асыра  абзазараҿы зхы иазырхәо 
афымцамчы ахәҧса шьақәгылоуп 
абас: 10 киловатт инеиҳаны 20 ки-
ловатт еиҳамкәа –  500 мааҭ 1 ки-
ловатк азы; 20 киловатт еиҳаны  63 
киловатт еиҳамкәа – 800 мааҭ 1 
киловатк азы; 63 киловатт еиҳаны  
2000 мааҭ  1 киловатк азы.

Анаплакҩы изы: 10 киловатт 
инеиҳаны 20 иреиҳамкәа – 600 ма-
аҭ киловатк азы; 20 инареиҳаны 63 
киловатт рҟынӡа – 1000 мааҭ 1 ки-
ловатк азы; 63 киловатт инеиҳаны – 
2000 мааҭ 1 киловатк азы.

Анаҩс ишьақәырҕәҕәаз азҵаа-
рақәа рахь иаҵанакуан аҳәынҭқар-
ратә бызшәатә политиказы Аҧсны 
аҳәынҭқарратә усбарҭа иҭнажьыз 
акьыҧхьӡқәа рыхәҧса ашьақәыр-
гылареи. Аусбарҭа аиҳабы Гәында 
Кәыҵниа-ҧҳа иазгәалҭеит, ааигәа 
ишеиҿкааз аудиошәҟәқәа аиутуб ка-
нал  рҭаҩра, иара убас ишыҭрыжьыз 
аметодикатә материал  уазыӡырҩуа 
узхәаҧшуа ашәҟәқәа. Дара русу-
раҿы аҧхьа идыргылоит аҳара, 
анаҩс аҧхьареи аҩреи аус ады-
рулоит. Лгәы иаанагоит, ас еиҧш 
ала абызшәа аҵара  азнеишьа има-
рианы ишрыцааиуа. Насгьы досу 
иҭел аҟны аҭагылазаашьа имоуп ихы 
архәара. Дазааҭгылеит иара убас 
абызшәа дырҵаразы агәыҧқәа аус 
шыруа абарҭ араионқәа рҟны: Очам-
чыра, Гәдоуҭа, Аҟәа, Гагра,Тҟәарчал. 
Сентиабр мза инаркны Гал араи-

он аҟынгьы аусура иалагоит агәыҧ. 
Иазгәалҭеит иааиҧмырҟьаӡакәа 
арҭ агәыҧқәа шеихшоу ҩ-гәыҧкны,  
арҵаҩцәа бзиақәа шрымоу, ацхы-
раагӡа рхы иадырхәаша шыҟоу. 
Ииуль анҵәамҭазы иҟалараны иҟоуп  
здублиаж ҟаҵоу амультфильм «Кот 
в со погах» апремиера. Излалҳәаз 
ала, Китаи аус адулара иаҿуп аелек-
тронтә рҵага «Азбука» ҳәа изышьҭоу, 
ахәыҷқәа рхала ашәҟәы еиҧш иа-
артны, иаҧхьо, иазыӡырҩуа аҭагы-
лазаашьа роуеит. Уи иаарласны иа-
араны иҟоуп.

Анаҩс иазааҭгылан азҵаара 
2024-2026 шықәсқәа рзтәи хықәкы-
латәи аҭҵаарадырра-техникатә 
программа «Аҧсуа-адыгеи кав-
каз-адыгеи ирзаҧҵоу азҵаарақәа 
рыӡбара. Апрограммахь иаҵанаку-
еит хымҧадатәи азҵаарақәа: Аҧс-
ни аҧсуа жәлари рҭоурых иазку 
ахыҵхырҭақәа рыҧшаара (аурыс 
бызшәа ашҟа реиҭагара, ахҳәаақәа 
рыҭаны рҭыжьра); Аҧсны аҭоурых 
аконцепциа ҿыц аиҭашьақәыргы-
лара аҩра; ажәытәӡатәи абжьара 
шәышықәсақәеи, асовет аамҭеи, 
ҳазҭагылоу аамҭеи зҵазкуа ха-
зы-хаз Аҧсны аҭоурых азы арҵа-
га цхыраагӡа аҩра (аҧсышәалеи 
урысшәалеи); аҧсуаа ртрадициа 
ргәаларшәара, ркультура, рмузыка, 
рхореографиа, рфольклор аизгара, 
аудиовидеонҵамҭақәа рыхҩылаара.

Апрограмма анагӡара иазоужь-
хоит 16 миллион мааҭ ареспубли-
катә биуџьет аҟынтә. Уахьынтә 2024 
шықәсазы – 4 миллион мааҭ; 2025 
шықәсазы – 5 миллион мааҭ; 2026 
шықәсазы – 7 миллион мааҭ.

Из хәаԥшыз аз ҵаарақәа рыҩ-
нуҵҟа иҟан Аҧсны афинансқәа Рми-
нистрра аколлегиа ашьақәырҕәҕәа-
ра, иара убас Гагратәи Очамчыратәи 
араионтә ӡбарҭақәа  рхыбрақәа 
Иреиҳаӡоу аӡбарҭа анапаҵаҟахь 
аиагара.

Аҧсны Аҧыза-ми нистр Але-
қсандр Анқәаб дра ҩымсит  аҵы-
хәтәантәи  аамҭазы иҟоу амҩатә 
машәырқәа. Уи иазгәеиҭеит, еиҳа-
раӡак амашьына ныҟәцаҩцәа 
арҩышьыгатә маҭәашьарқәа рхы 
ишадырхәо, мамзаргьы амҩатә 
ҧҟарақәа шеиларго, иара убас 
амашьына ирласны ишнаҟәырцо.

Дазааҭгылеит аҵыхәтантәи 
ашықәсабжа иалагӡаны 70 рахь-
тә 39 амҩатә машәырқәа амашьы-
на аҧсҟы арыҕьала изҿоу рыла 
ишыҟалаз. Ус иҟоу амашьынақәа 
рзы имҩаҧгатәуп апрофилактикатә 
ҳәаақәа ирҭагӡаны аусура.

Ирылацәажәан егьырҭ азҵаа-
рақәагьы.

Аҧсны Аминистрцәа 
Реилазаараҿы
Стелла Сақаниа

 d Ахыркәшарахь инеиуеит Тҟәар-
чали Аҟармареи еимаздо амҩа 
иагу-иабзоу аҟаҵара. Акаҭран 
ақәҵара иаҿуп Аҟармара аҳаблан 
Тҟәарчал аганахьала ақьафурҭа 
«Лашькьындар» аҟынӡа.

Шьа ҭанкыла ар гыларазы Ау-
сбарҭа атехникатә хылаԥшра анџь-
ныр Ҭемыр Ҵәыџьба иажәақәа ры-
ла, зеиҭашьақәыргылара мҩаԥысуа 
амҩа аура 15 км. рҟынӡа инаӡоит, 
аҭбаара –  6 метрак.   

– Ҳара ишьҭаҳҵо акаҭран аҿы-
гҳара иааизакны 9 сантимет-
рак ыҟоуп, насгьы   ҩ-ҿыгҳаракны 
ишьҭаҳҵоит, актәи, ихадоу– 5 сан-
тиметрак  рҟынӡа инаӡоит, аҩбатәи, 
ариашара-хыркәшаратә – 4 санти-
метрак рҟынӡа, -  иазгәеиҭеит Ҭе-
мыр Ҵәыџьба.

 Уажәы инагӡоуп 70% рҟынӡа 
аусурақәа.  Иҳаҩсыз ашықәс, лаҵа-
рамзазы ихацыркыз ари апроект 
ҳазҭоу ашықәс нҵәаанӡа ахыркәша-
ра азԥхьагәаҭоуп. Убри аан аргы-
лаҩцәа ргәы иҭоуп аҿҳәараҟынӡа 
инамгакәа,  жьҭаарамза иалагӡаны 
ахархәарахь рыҭара.

 Ари амҩа аныҟаҵахалак ареги-
он ашҟа транспортла анеира акырӡа 
иармариоит. Уаанӡа Тҟәарчалынтәи 
Аҟарамаранӡа сааҭки бжаки раҟара 
амҩа уқәхозҭгьы, уажәы аусурақәа 
зегьы шынагӡамгьы, амҩа ақәхара  
аамҭа 30 минуҭ рҟынӡа икьаҿхе-
ит. Уимоу, шьҭа атуристтә обиектқәа 

рҟынӡа  автомашьына ласы, мам-
заргьы атуристтә микроавтобус ала 
унаӡар алшоит. 

Абарҭ хра злоу аиҭакрақәа аз-
гәарҭахьеит Тҟәарчал араион ауа-
аԥсыреи атуристтә обиектқәа рус-
зуҩцәеи.

 «Уаанӡа ҳара аусурахь амҩа 
ҳақәхон сааҭк еиҳаны, уажәы акәзар 
ари амҩа 20 минуҭ рыла ҳанысуеит. 
Ари акыр иармариеит есыҽнытәи 
ҳаԥсҭазаара», - лгәаанагара лҳәеит  
ақьафурҭа «Иԥшьоу аӡхыҽҽа»  аҟ-
ны хәыҭаҩыс аус зуа Оқсана Ҭарба. 

«Ҳара есымша иҳаҳауан арахь 
аара акырӡа иуадаҩуп ҳәа, аха 
уажәы   ҳааит зынӡа џьара уадаҩрак 
ҳмоуӡакәа ҳхатәы автомашьына ла-
сы ала.  Араҟа убла хызкуа аҭыԥқәа 
рацәаны иҟоуп, даараӡа ибзиоуп 
шьҭарнахыс урҭ рбаразы ирацәаҩ-
ны алшара ахьроуа», - игәаанагара 
иҳәеит Екатеринбург ақалақь аҟын-
тәи иааз атурист. 

Аҭыԥантәи ауааԥсыра рзы амҩа 
ҿыц ҳамҭа дуны иҟалеит. Аҟарма-
ра аҳабла ааигәара инхо Анастасиа 
Тамашева, уаанӡа аҩнынтәи Ҭҟәар-
чалынӡа анаӡара акырӡа иуадаҩын 
ҳәа еиҭалҳәеит.

«Уажәы, амҩа аиҭашьақәыргыла-
реи акаҭран ашьҭаҵареи рышьҭахь, 
иааиԥмырҟьаӡакәа автобус аныҟәа-
ра иалагоит», - лҳәеит лара. 

Тҟәарчали Аҟармареи еимаздо 
амҩа аиҭашьақәыргылара арегион 
транспортла аиқәыршәара  адагьы, 
Мрагыларатәи Аԥсны атуризм аҿи-
аразы иҿыцу алшарақәа аанартуеит. 

Тҟәарчали Аҟармареи 
еимаздо амҩа

Аԥсҭазаара амардуан

(Алгарҭа 5-тәи ад.)

Акыр иаԥсоу ҳаԥхьаҩцәа! Аӡәгьы изы имаӡаӡам Кавказ нхыҵ иқәынхо ҳаешьаратәи егьырҭ ашьхаруа жәларқәеи ҳареи ҳаимадара аҵакы. 
Аԥхьаҟагьы уи иҵегь агәцаракра хықәкыс иҟаҵаны, 2023 шықәса аҩбатәи азыбжа инаркны агазеҭ «Аԥсны» аредакциеи урҭ ажәларқәа рпериоди-
катә ҭыжьымҭақәа рредакциақәеи рҽеимадареи, реиҭанаиааирақәеи рымҽхак акыр иҵаулахеит. Есааирагьы зыҽзырҭбаало урҭ аиҿцаарақәа русна-
гӡатәқәа рыхәҭак аҳасабала, ҳгазеҭ есымза ахԥатәи аҭыжьымҭаҟны акы-ҩба даҟьа ашьхаруа жәларқәа рыбзазара еиуеиԥшым ахырхарҭақәа, аҭо-
урых ахьтә еицаҳзеиԥшу аҟәырҷахақәа, зыхьӡ нагоу ахаҭарақәа рыԥсҭазаарақәа… уҳәа аазырԥшуа ажәабжьқәа ирызкхалоит.

Шьханхыҵтәи ажәабжьқәа

Черқьесск ақалақь аҟны иаԥҵоу 
аԥсуа–абаза ажәлар рдоуҳатә ҭын-
ха аиқәырхареи арҿиареи рзы 

Жәларбжьаратәи аиҿкаара «Ала-
шар»-еи Адунеизегьтәи аԥ суа-
абаза Конгресси Ҟарачы-Черқьес-
стәи Ареспублика аҟны иуль 21-23 
рзы имҩаԥыргоит итрадициатәхаз 
IX акультуратә-спорттә фестиваль 
«Абаза».

Раԥхьатәи Абаза жәлар Рых-
әмаррақәа мҩаԥган иун 21, 2014 

ш. рзы Абазатәи араион Инџьықь-
Ҷкәын ақыҭан. Уи иалахәын абаза 
қыҭақәа хәба: Ҟазма, Гәымлоуқыҭ 
(Красный Восток), Ҟәбина, Хәажә 
Ду (Старо Кувинск), Инџьықь-Ҷкәын 
ркомандақәеи, иара убас ақыҭақәа 
Аԥсуеи Ельбургани рахьтә аӡәа-аӡәа 
аспортсменцәеи. Азеиԥш еихшьа-
лақәа рыла усҟан аиааира ргеит Ҟаз-
ма ақыҭа ахаҭарнакцәа. Уи аахыс 
есышықәса имҩаԥысуеит иуль мза-
зы, Аԥсны аҳәынҭқарратә символи-
ка аныҳәамш иақәыршәаны.

Аамҭақәак раԥхьа адунеи зымҽха-
кыз аҿкы чымазара бааԥсы раан 
шықәсқәак имҩаԥгаӡамызт. Сынтәа 

Иуль 21 рзы ақыҭа  Аԥсуа имҩаԥ-
гахоит  иуль 23 рзы  Черқьесск ақа-
лақь аҟны «Адгьылбжьаха иаҵәа» ҳәа 
иахьашьҭоу аҭыԥ ссир аҿы имҩаԥы-
суеит – «Абаза жәлар ркультура 
амш» ҳәа хьӡыс измоу агәырӷьаратә 
алахҿыхратә усмҩаԥгатә. Уи рхы ала-
дырхәуеит есышықәсеиԥш Аԥснытәи 
аделгациагьы. Иара убас адунеи еи-
уеиԥшым ахәҭақәа: Ҭырқәтәыла, Гер-
маниа, Сириа, Иорданиа, Урыстәыла 
акәакьқәа – Москва, Питербург, Став-
рополь, Ҟабарда-Балкариа уҳәа рахь-
тә аԥсуа-абаза жәлар рхылҵшьҭрақәа 
рхаҭарнакцәа маҷҩымкәа.

Ажәаҟны ишырҳәо еиԥш, аиба-
бара ауп гәыбылрас иҟоу, иԥкымзаа-
ит шәышықәсала аԥсуа-абаза жәлар 
рхаҭарнакцәа ҳаибабареи, ҳаиҭа-
неиааиреи, ҳаизгәыблреи. 

Ҟарачы-Черқьессиа

Ажәлар еидызкыло

Ҽаԥсатәрала азгәаҭаразы

Традициак аҳасабала ишы-
шьақәгылахьоу еиԥш Адыгьеиа аҳҭ-
нықалақь Маиҟәаԥ амш азгәарҭо-
ит есышықәса сентиабр мза актәи 
асабшазы. 

Сынтәа уи ақәшәоит арыцхә 7. Аха, 
аныҳәа иазку агәырӷьаратә усмҩаԥ-
гатәқәа рымҩаԥгара азԥхьагәаҭо-
уп хымш, сентиабр 6-8 ирыбжьана-
кыз аамҭа иҭагӡаны. Уи еиҿкаарыла 
амҩаԥгаразы, ақалақь Ахадара аиҳа-
бы Генади Митрофанов иқәҵарала 
иаԥҵоуп аиҿкааратә хеилак.

Ахеилак иазԥхьагәанаҭо ахаҿре-
иҿкааратә – арԥшӡаратә усна-

гӡатәқәа ирыхәҭакхеит, ааигәа ақа-
лақьтә баҳча ԥшӡақәа руак аҟны, 
амҩасҩы иӡыша хиҽырц злалшо 
аӡыршәқәа,  арыцқьага маругақәа 
рыла еибыҭаны, еиуеиԥшым абнатә 
ԥстәқәеи аԥсаатәқәеи ԥшшәы хкы 
рацәала иҩычаны «иахьықәтәоу» 
ашьақәгылазаашьақәа рықәргыла-
ра. Имаҷым иазԥхьагәаҭоу, еилашу-
еит ақалақьтә нхамҩа аусзуҩцәеи 
ақалақьуааи ҩнапыклатәи русура 
аныҳәа ҽаԥсатәрала аԥыларазы.

Ҽааныԥшӡала.

 Адыгеиа

Ҳазну амза алагамҭазы Маиҟәаԥ, 
Мргыларатәи ажәларқәа рҟаза-
ра амузеи аҟны иаатит аҟабарда 
сахьаҭыхҩы Руслан Тхазаплижев 
хаҭалатәи ицәыргақәҵа, амҿи, аџьа-

зи, абҩеи ирылху 60 усумҭа еидыз-
кылаз «Ҳабшьҭрақәа рмифқәа» ҳәа 
хьӡыс изиҭаз.

Аҟазара наӡаӡоуп ҳәа ба-
ша ирҳәом.Руслан Ҭхазаплижев 

ицәыргақәҵа уи шьақәнарӷәӷәоит 
даҽазныкгьы. Азқьышықәсақәа ир-
гәыласоу  адыга жәлар рҭоурых еи-
уеиԥшым ахәҭақәа хәыцра ҟазала 
раарԥшрала. 

Ацәыргақәҵа иазҿлымҳау Ады-
гьеиа ауаажәлари асасцәеи аҭааларц 
рылшоит иуль 28-нӡа.

Ҳабшьҭрақәа рмифқәа

Ҟабарда-Балкариатәи Ареспуб-
лика акультура аминистрра иуль 18 

инаркны 30-нӡа имҩаԥнагоит Уры-
стәылатәи асахьаркыратә Академиа 
академик, Урыстәыла зҽаԥсазтәыз 
асахьаҭыхҩы, Ҟабарда-Балкариа 
Жәлар рсахьаҭыхҩы Хамид Влади-
мир-иԥа Савкуев диижьҭеи 60 ш. аҵра 

иазку еиуеиԥшым  акыр акультуратә - 
рҿиаратә усмҩԥгатәқәа.

Иуль 18 рзы ақалақь Нальчик Ами-
лаҭтә музеи аҟны иаатуеит «Уо, си 
анэ» – «Ан илызкны» ҳәа хьӡыс измоу 
аҟаза хаҭалатәи ицәыргақәҵа. Иуль 
19 рзы А. Л. Ткаченко ихьӡ зху аҿы-
ханҵатә ҟазара амузеи аҟны имҩаԥы-
суеит аҿари асахьаҭыхҩи рырҿиаратә 
еиԥылара, иара убас уаҟа имҩаԥга-
хоит «Нарҭаа» зыхьӡхаз иусумҭақәа 
рцәыргақәҵа.

23 иуль рзы Ҟабарда-Балкариа 
100-шықәса ахыҵра ахьӡ зыхҵоу ақа-
лақьтә баҳчаҟны, ҳаамҭазтәи аҟаза-
ра апавилион аҿы имҩаԥысуеит арт-
проект «Ковчег». Нижни Куркужин 
ақыҭан иаԥҵоу М. Кипов ихьӡ зху 
ахәыҷтәы ҟазаратә школ аҟны Ха-
мид Савкуев иҟазара-класс мҩаԥга-
хоит иуль25 рзы.

Иуль 30 рзы Амилаҭтә музеи аҟ-
ны Жәлар рсахьаҭыхҩы иԥсҭазаа-
реи ирҿиареи ирызку «аишәагьежь» 
ала ихыркәшахоит аиубилеитә 
шықәсхыҵра азгәаҭара иазку аусмаԥ-
гатәқәа.

Аҟаза идунеи агәылаԥшразы

Ҟабарда-Балкариа

Ҳазну амза аԥхьатәи амшқәа 
рзы, Санкт-Питербург ақалақь аҟны, 
«Аԥштәы – уи Сара» ҳәа хьӡыс из-
моу хаҭалатәи лцәыргақәҵа аатит, 
жәларбжьаратәи афестивальқәеи 
аицлабрақәеи акыр раԥхьахәгаҩ, 

Аахыҵ-Уаԥстәылатәи асахьаҭыхҩы 
қәыԥш Лира Алборова.

 «Араҟа ицәыргақәҵахоит 40 
усумҭа. Урҭ зегь аԥҵоуп абстракт-
тә импрессионизм ахырхарҭа ала» 
ҳәа азгәалҭеит зҟазара уагәылана-
хало Лира. Асахьаҭыхцәа ҿарацәа 
реилазаара «Tskhinyal 5» алахәыла 
Лира Алборова хаҭалатәи лцәыр-
гақәҵа раԥхьаӡа имҩаԥган  2022 ш. 
рзы лыдгьыл гәакьаҿы – Цхьынвал. 

«Аԥштәы – уи Сара»

Аахыҵ-Уаԥстәыла

 d Аахыҵ-Уаԥстәыла ахьԥшымра 
азхаҵара амш – август 26 ахьӡала, 
акультура аминистрра иатәу жәлар 
рырҿиара Ареспубликатә центр 
имҩаԥнагоит аҿыханҵеи анапҟа-
зацәеи рцәыргақәҵа-ҭира. 

Уи аҽалархәразы агәаҳәара змоу 
арзаҳалқәа аларҵар рылшоит Арес-
публикатә центр ашҟа ҳазну амза 

аҽеиҩшамҭа инаркны. 
Дарбанызаалак агәазыҳәара 

змоу ихы алаирхәыр илшоит, амала 
ацәыргақәҵа –ҭира ихадоу аҷыда-
рақәа иреиуоуп, уахь инагахо иар-
бан аалыҵзаалак ихымԥадатәны 
инапылаҟаҵазар ахьакәу ҳәа аз-
гәалҭеит лыҿцәажәарақәа руак аҟ-
ны жәлар рырҿиара Ареспубликатә 
центр аиҳабы Елизавета Гучмазова.

Азхаҵара амш ахьӡала

Иреиӷьӡоу жәаф-ҩык ахә-
марҩцәа ды рхыԥхьаӡалахеит 
Аахыҵ-Уаԥстәылатәи аишәатә 
ԥкьаҭмпыл асҩы Аманда Кокое-
ва, Ҟабарда-Балкариа аспорт ами-
нистрра анапхгарала, аҳҭнықалақь 
Нальчик ииуль 7-10 рзы имҩаԥы-
суаз аишәатә ԥкьаҭмпыл азы XXI 
арегионбжьаратә турнир аҟны. 

Уи хаҭалатәи аиндаҭларақәа рҟ-
ны имҩаԥылгаз ԥшь-еиԥыларак 
рахьтә хԥа рҟны аиааира аанылкы-
леит лҟазара ҳаракы иабзоураны.

Аахыҵ-Уаԥстәылантә Аманда 

Кокоева лнаҩсгьы, арҭ аиндаҭла-
рақәа ирылахәын, хаҭалатәи еиԥш, 
ҩыџьа-ҩыџьалатәи аицыхәмар-
рақәа рҟнгьы иқәгылоз даҽа х-ҩык 
аҭыԥҳацәа: Маиа Касраӡе, Алина 
Тедеева, Ирина Цховребова. Урҭ 
азыҟарҵоит Мириана Џьиоевеи 
Ирина Валиевеи. 

Аахыҵ-Уаԥстәылаа реиԥш ари 
атурнир иалахәын Краснодар, Даӷь-
сҭан, Ставропольтәи атәылаҿацә, 
Волгоград, Ҟабарда-Балкариа, Нхыҵ 
Уаԥстәыла рҟнытәгьы аԥкьаҭмпыл 
асҩцәа ркомандақәа.

Иреиӷьӡоу дреиуахеит

Ахра Анқәаб

Ҭемыр Ҵәыџьба иҟаиҵаз адыр-
рақәа рыла, апроект ахарџь - 219 
миллион мааҭ рҟынӡа инаӡоит. Ԥара-
ла еиқәнаршәоит Урыстәылатәи Афе-
дерациа Аинвестициатә программа.

Ааигәа, Тҟәарчал нап адыркит 
Ахақәиҭра амҩаду шьаҭанкыла 
арҽеира. Ари ақалақь амҩа хадақәа 
мҽхакы ҭбаала рырҿыцра иаха-
цыркымҭоуп. Аусурақәа рымҩаԥга-
ра аамҭа-аамҭала еихшоуп. Актәи 
иаҵанакуеит амҩа аҿықәқәа рҟны 
иҵаз ажәытә хаҳәқәа рықәгара, урҭ 
рҭыԥан аҿыцқәа рыҟаҵара. «Урҭ ро-
ура наӡоит 2350 метр рҟынӡа. Ҳгәы 
иҭоуп август анҵәамҭазы абарҭ аусу-
рақәа рхыркәшара, амшцәгьақәа 
ҳԥыргахамхар», – иазгәеиҭеит Рауль 
Шамугиа, зҭакԥхықәра ҳәаақәҵоу 
аилазаара «СтроиДом 2022» аиҳабы.

Тҟәарчал араион ахадара аиҳа-
бы ихаҭыԥуаҩ апроект даара акырӡа 
шаҵанакуа атәы еиҭеиҳәеит. «Ари 
амҩа ақалақь акырӡа зҵазкуа ао-
биектқәа ирылсуеит, ауааԥсыра ес-
нагь рхы иадырхәоит. Ҳазну ашықәс 
азы акаҭран ақәҵара иалагаанӡа 
азыҟаҵаратә усурақәа мҩаԥысуеит», 
– иҳәеит Витали Кәыҵниа.

Идырҽеиуа амҩа ахәҭа 1250 
метр иаууп, аҭбаара – 12 метр. 
Азыҟаҵаратә усурақәа ҩымзи бжа-
ки раҟара ирыдхалоит. Аҭыԥантәи 
абиуџьет аҟнытә ахаҳәцәқәа рыԥса-
хразы иоушьҭуп 6,43 миллион мааҭ. 
Нас ҿыц акаҭран ықәырҵоит.

Ақалақь ауааԥсыра ари даара 
ргәы иахәоит. «Ҳаигәырӷьоит ақа-
лақь ахаҿра ахьарҿыцуа. Ахақәиҭра 
амҩаду акыраамҭа ҵуеит иагу-иаб-
зоу ҟарымҵеижьҭеи, шьҭа уи ахаҿра 
еиӷьхоит, ақалақь аҿы аныҟәара, 
анеи-ааира иаҳагьы иманшәалахо-
ит», – лгәаанагара лҳәеит Тҟәарчал 
инхо аԥҳәызба.

Иара убас, Тҟәарчал нап ар-
куп ақалақь хыхьи ҵаҟеи еимаз-
до амардуан шьаҭанкыла арҽеира. 
Уи ргылан 1961 шықәсазы. Ауа-
аԥсыра  рхы иадырхәоит ақалақь 
хыхьтәи ахәҭаҿы иҟоу администра-
тивтә усҳәарҭақәа рахь анеиразы. 
Атуристцәа ракәзар уи ахаҿԥшра, 
аибыҭашьа даара иргәаԥхоит. Ас-
порт аҽазыҟаҵарақәа рзгьы зхы иа-
зырхәо ыҟоуп. 

Ашықәсқәа ниас ицон, амар-
дуан уашәшәырахеит. Убри азы 
аҭыԥантәи амчрақәа арҿыцра рҽа-
зыркит. Аҭыԥантәи абиуџьет ԥара-
ла еиқәнаршәауа апроект нана-
гӡоит Гьаргь Харчлаа инапхгарала 
зҭакԥхықәра ҳәаақәҵоу аилазаара 
«Саиуз-W».

250 метр инаӡо амардуан 
дырҽеиуеит аамҭақәак рыла. Ҳаз-
ну аамҭазы амаакырақәа дры-
цқьоит, иршәуеит. Анаҩс иахьаҭаху 
абетон ықәдырҭәоит, амардуан ҿагы-
ларҭақәа арезина  хаҳәсса ықәрыԥ-
соит. Иқәдыргылоит арлашагақәа.

Араион ахада ихаҭыԥуаҩ Вита-
ли Кәыҵниа иҳәеит амардуан ахыр-
харҭа рацәа шамоу.

 Рымҩа аркьаҿразы мацара 
акәымкәа, ауаа аспорт аганахьа-
лагьы рхы иадырхәоит. Иара убас 
атуристцәагьы аднаԥхьалоит», – иаз-
гәеиҭеит уи. 

Ақалақь ауааԥсыра имҩаԥысуа 
аиҭакрақәа ргәы иахәоит. Уаҟа ин-
хо Екатерина Бигәаа иазгәалҭеит: 
аибашьра ааилгеижьҭеи ақалақь 
ахаҿра аганахьала еиҭакра ҳәа 
егьыҟамызт. Абри амардуан арҿы-
цра аҭыԥантәи ауааԥсыра есым-
шатәи рыԥсҭазаара аиӷьтәра ма-
цара акәымкәа, Тҟәарчал ахаҿра, 
иагу-иабгоу аҟаҵара аганахьала 
алагаламҭа бзиа ҟанаҵоит. Ақалақь 
ауааԥсыреи асасцәеи даара иар-
маншәалоит.  

Тҟәарчали 
Аҟармареи 
еимаздо амҩа
(Алгарҭа)

Амцажәла анҿымцәаауа

Геннади Аламиа              
75 ш. ихыҵуеит

«…Аналитикатә-сахьаркыратә хәыцра ҧхьаҟа изгаз аҧсуа поет-
цәа дыруаӡәкуп Г. Аламиа. Еилаҕьоу атрадициатә форма арҿыцра, зхы 
иақәиҭу ажәеинраала аелементқәа рымҽхак арҕәҕәара, еиуеиҧшым 
астилистикатә хырхарҭақәа рырҿиаратә лшарақәа ихы-игәы иҭыжь-
ны, ахатәы мҩа, ахатә стиль азкылсра. Абарҭқәа зегьы ирыбзоураны, 
апоет илшоит ауаҩытәыҩса иҧсҭазаара еиуеиҧшым аганқәа бла 
ҿыцла рыхәаҧшра, реихшьалара».

 Владимир ЗАНҬАРИА 

«Ауаҩы дмаҭәахәны, даҽаӡә 
изыҟамҵо иара иус данаҿу, иҟа-
иҵо агәра аниго, уи агәыӷра 
анинаҭо ауп. Абзиара ҟаҵаны 
уажәшьҭан ирҳәап захьӡу акәым 
агәыӷра ҳәа сызҿу. Унапы злаку 
аус уанаҿу, уԥсҭазаара зқәуҵоз 
иахьала ишнымҵәо, уаҵәгьы 
анарха шаиуа агәра ануго убри 
еиҳау акгьы ыҟаӡам...»

Геннади АЛАМИА

 d Апоет, аиҭагаҩ, апублицист, ауа-
ажәларратә усзуҩы Геннади Ала-
миа 75 ш. ихыҵуеит. Зыԥсҭазаара 
зегьы, арҿиара еиԥш, зыԥсад-
гьыли зыжәлари рымаҵ аура иа-
зызкыз мшаҽнеиԥш, адоуҳатә 
культура дазааԥсоит, илагалагьы 
шьардоуп. СССР-и, Аԥсни, Урыстәы-
леи рышәҟәыҩҩцәа Реидгылақәа 
рлахәыла еихьӡарақәа ҳасаб рзу-
ны Аԥсны акультура зҽаԥсазтәыз 
аусзуҩы аҳаҭыртә хьӡы ихҵоуп, 
ианашьоуп «Ахьӡ аԥша» аорден 
II аҩаӡара. Нхыҵ-Уаԥстәылатәи 
ареспублика Аланиа иреиҳаӡоу 
аҳәынҭқарратә ҳамҭа «Уаԥстәыла 
Ахьӡ-Аԥша». Т. Шь.  Аџьба ихьӡ зху 
аҳәынҭқарратә премиеи Н. Џьусо-
иҭи ихьӡ зху Аахыҵ-Уаԥстәылатәи 
Амилаҭтә литературатә премиа за-
нашьоу Геннади Аламиа иԥсҭазаа-
реи ирҿиаратә мҩеи рҟны еиҳау 
аихьӡарақәа изыԥшызааит. Апоет 
ииубилеи инамаданы аԥхьаҩцәа 
ишәыдаагалоит агазеҭ «Аԥсны» 
акорреспондент Алиса Гәажәԥҳа 
иазлырхиаз аиҿцәажәара. 

–Ауаажәларратә усура еиуе-
иԥшым ахырхарҭақәа рҟны шәџьа-
баа маҷӡам, аха еиҳарак шәеи-
цырдыруеит поетк иаҳасабала. 
Убас шакәугьы аханатә иахьынӡа-
адыруа, алитература ала ахырхарҭа 
шьҭышәымхӡеит. Ишԥаҟалеи уахь 
шәхьаԥшра?  

– Кәтолтәи абжьаратә школ аҟ-
ны аҵара анысҵоз директорс дыҟан 
зеӷьыҟамыз аматематик Иуана Саӡба. 
Уи илеишәагьы џьбаран, аха амате-
матика азанааҭ алшәымхыр ҟалом 
ҳәа иҳадицаломызт. Сара схәыҷа-
ахыс афизика амаҭәар даара бзиа 
избон, иагьсыцааиуан. Абжьаратә 
ҵара аныхсыркәша ашьҭахь афизи-
ка-математикатә факультет сҭалоит 
ҳәа Иуана Саӡба ианиасҳәа даара 
деигәырӷьеит, уахь аҭаларазгьы са-
зыҟеиҵон. Ажәакала, исҭахыз афа-
культет сҭалеит. Амала, усҟан аҵа-
ра ҳзырҵоз ақырҭуа милаҭ еиуаз 
арҵаҩцәеи сареи ҳмааибит. Еиҳа-
рак Гәылуа зыжәлаз ақырҭуа рҵаҩ 
аԥынгылақәа сиҭон, аԥышәарақәа 
рыҭираҿгьы дысԥырхагахон, зны 
исирҭиуамызт, даҽазных сыхәшьара 
еиҵеитәуан. Сгәы аныԥҵәа, исыӡбе-
ит, Москватәи алитературатә инсти-
тут ахь схы сырхарц. Ашкол санҭазгьы 
ажәеинраалақәа зыҩуан аҟынтә, уи 
здыруаз аӡәырҩы исыдыргалахьан. 
Аха саб дақәшаҳаҭмызт Москваҟа 
сцара, хаҭала, Алитературатә инсти-
тут сҭалара. Апоетесса, ҳҭаца Нели 
Ҭар-ԥҳа иҟасҵаз алхраҿы адгылареи 

ацхыраареи сылҭеит, сгәы азҭалҵеит. 
Зегь раԥхьагьы, саб дазаалгеит. 

Алитературатә институт ахь си-
асра, уи азанааҭ алхраҿы исԥыр-
хагамхаӡеит физика адырра. 
Алитературагьы џьара-џьара афи-
зика излеиԥшу ыҟоуп. Афизика аҟны 
азакәанқәа рдырра, раартра шыҟоу 
еиԥш ауп ԥсабаратәла алитерату-
раҿгьы  аартра шыҟоу. Ажәакала, 
апоезиа-афизика иаҩызоуп, аартро-
уп. Абасала, иуҳәар ҟалоит сыԥсҭаза-
араҿы апоезиеи афизикеи еидҳәа-
лахеит ҳәа.

– Еиуеиԥшым, акыр ажурналқәеи 
агазеҭқәеи редактор хадас шәры-
ман, иахьа ажурнал «Аԥсны аҟаза-

ра» ада, егьырҭ зегьы шьаҭанкыла 
ишеиҿкаатәыз, ахьӡ инаркны, ахыр-
харҭа, аҵакы уҳәа зегьы ирызхәыц-
тәын, ишԥеидыжәбалоз?

–Редактор хадас сызмаз  ага-
зеҭ «Аидгылара» аҵакы,  ҳажәлар 
рыԥсҭазаараҿы, ҳмилаҭ-хақәиҭратә 
қәԥараҿы иааннакылаз аҭыԥ 
ззымдыруа дыҟам, сгәанала. Хаҭала, 
ажурнал «Черкесский мир» акәзар, 
Жәларбжьаратәи Ачеркесстә Ассо-
циациа аиҳабыс иҟаз Иури Калмы-
ков исыдигалеит. Уи иҭахын Кавказ 
ажәларқәа ҳаидкылара хықәкыс 
измаз ажурнал аԥҵара, аҭыжьра. Уи 
акәхеит, х-бызшәак: аурыс, англыз, 
аҭырқәа бызшәақәа рыла иҭыҵу-
аз, Адунеи зегьы аҟны аԥхьаҩцәа 
ироуртә еиԥш хаҭабзиара ҳара-
кыла еиҿкааз ажурнал аҭыжьра 

напы асыркуеит, хьӡысгьы иасҭеит 
«Черкесский мир». Уи ҭсыжьуан Ма-
икоп, Москва, Ҭырқәтәыла. Ажурнал 
Москва еиԥш Парижгьы ишҭаҩыз 
ала 4-5 шықәса рыла адунеи зегьы 
иахыҵәеит ҳәа уҳәар ауеит. Уажәгьы 
иҵәахны исымоуп Австралиа инарк-

ны Канаданӡа ҳџьынџьуаа рҟнытәи 
исоуаз ашәҟәқәа.

Ажурнал «Абаза» редакторс 
саннеи, 5-6 номер ҭижьхьан Вита-
ли Шариа. 10 шықәса инареиҳа-
ны снапхгарала иҭыҵуан ажурнал 
«Абаза». Ахырҽхәара сцәаҩам, аха 
ишыҟаҵәҟьаз иаҳҳәозар, ҳауаажәлар 
рхаҭарнакцәа даара ибзианы иры-
дыркылаз журналуп. Уи ҭыҵуан еиҳа-
рак аԥсышәала, иара убас англыз, 
аурыс, аҭырқәа бызшәақәа рылагьы 
аҩымҭақәа анылон.

–Аиҭагара усхкы аҟны акәзар, 
шәлагала бзиа ыҟоуп. Еиҭажәго 
аҩымҭақәа ралԥшаара шԥамҩаԥы-
суеи?

–Алитературатә институт аҟны 
аиҭагареи апоезиеи ргәыԥқәа сры-
лахәын. Уаҟа,  аԥышәа исоуз схы 
иасырхәеит. Аха сара иеиԥынкыла-
ны еиҭагатәу аҩымҭақәа зегьы ре-
иҭагара саҿӡам, уалныгьы исыдӡам. 
Еиҭазго аҩымҭақәа, хаҭала сара 
исгәаԥхо, сгәы иақәшәои, исзааигәоу 
аҩымҭақәеи роуп. Сеиҭагамҭақәа 
иреиуоуп: Косҭа Хетагуров иҩымҭа 
«Ауаԥс ԥхьарца»,  Заур Налоев, Ра-
сул Гамзатов, Алим Кешаков, Микаель 
Чикатуев уҳәа рҩымҭақәа.

–С. И. Ҷанба ихьӡ зху Аԥсуа 
ҳәынҭқарратә драматә театр аҟны 
иқәдыргылахьеит акымкәа еиҭажә-
гахьо апиесақәа. Адраматургиа 
ажанр абанӡашәзааигәоу? 

–Хаҭала, апиесақәа рыҩра сҽа-
зысымшәацт. Еиҭазго апиесақәагьы 
ақәыргыларазы зеиҭагара аҭахны 
исыдыргало роуп. Схатәгәаԥхара-
ла аурысшәахьтә аԥсшәахь еиҭаз-
газ А.С.Пушкин итрагедиа хәыҷқәеи 
Михаил Булганов иҩымҭа «Мастер и 
Маргарита» урҭ аӡәгьы иқәимыргы-
лацт, ус ишьҭоуп иеиҭаганы. 

Имаҷымкәан еиҭазгахьеит 
Шекспир ипиесақәа, урҭ акырын-
тә иқәдыргылахьеит. «Аԥсҭазаара 
ԥхыӡуп», «Зыхшыҩ зызрыцҳароу» 
уҳәа ирацәоуп иқәдыргылахьоу се-
иҭагамҭақәа. «Аҟрал Лир» еиҭаганы 
ишьҭеижьҭеи акыр ҵуеит, аха макьа-
на ақәыргылара залмыршахацт.

– Амилаҭ-хақәиҭратә қәԥараан, 
Аԥсны жәлар рфорум «Аидгылара», 
Аԥсуа-абаза жәлар Жәларбжьаратәи 
Рассоциациа, Кавказ Ажәларқәеи 
Рконфедерациеи рҟны уҳәа, 
ажәлар реидкылара, рымҩақәҵа-
раҿы агәаӷьреи ахшыҩи аарԥшра 
анаҭахыз аамҭазы ишәылшаз 
маҷым. Иааркьаҿны акәзаргьы, 
шәырзааҭгылар ҳҭахын урҭ рахьтә 
хҭысқәак?

– Хаҭала, «Аидгылара» анеиҿыр-

каауаз, аԥхьа «афронт» ахьӡырҵар 
рҭахын, егьырҭ атәылақәа рҿы 
ишыҟаз иаҿырԥшны. Аха «афронт» 
ажәа ацәгьара ахырхарҭа аныԥшуа 
сахәаԥшуан аҟынтә, ажәа афорум» 
рыдызгалеит, иагьрыдыркылеит. Аԥс-
ны жәлар рфорум «Аидгылара» ҳәа 

ишьақәгылеит. 
Аԥсны жәлар рфорум «Аидгыла-

ра» зызкыз амилаҭ-хақәиҭратә қәԥа-
ра акәын. Уи ҳажәлар еидызкылоз 
мчын, еиҿкааран. Ахьӡгьы иаҳәо-
ит иахьагьы уи ада ԥсыхәа шҳа-
маӡам. Исгәамԥхо ахымҩаԥгашьагьы 
ҳԥылалоит иахьа, аха ауаатәыҩса 
рхымҩаԥгашьа ақәӡбара сҭахым… 
«Аидгылара» – иуадаҩыз аамҭазы 
ҳажәлар еидызкылаз форумуп, аха 
уи ашәарҭа иахылҿиааит ҳәа аҳәа-
ра иашаны исыԥхьаӡом. Аха, ацәгьа-
рагьы,  иҵоурамгьы ауаҩы абзиа  ры-
либаауазароуп, абзиа иашьҭоу абзиа 
данымԥшыр ҟалаӡом. 

Аԥсуа-абаза жәлар Жәлрабжьа-
ратәи Рконгресс, Кавказ Ажәларқәа 
Рконфедерациа рҟны аусу-
рагьы хықәкыс иамаз ҳаешьаратә 
жәларқәеи ҳареи ҳаӡәыкны ҳаид-
кылара, ҳаигәныҩра, агәыбылра ҳаб-
жьаҵара акәын.

– Аԥсны Иреиҳаӡоу Асовет де-
путатс иара убас, уи Ахантәаҩы 
ихаҭыԥуаҩыс шәусура аҟны ишәԥы-
лаз ауадаҩрақәа ыҟан, ҳәарада. 
Аха урҭ рацәазма, насгьы риааира 
злашәылшоз?

–Ҳәарада, урҭ аамҭақәа даара 
иуадаҩзы аамҭан. Иага ус иҟазар-
гьы, сара  иуадаҩыз уи аамҭа-иреиӷьу 
шықәсқәаны – исыԥхьаӡоит, избан-
зар усҟан издыруан сызҿыз, сзыз-
кыз… Сахьаҭахыз сыҟан, исуалыз, 
исыдыз, исыхәҭаз анагӡара сазыхиан.

Уи аамҭа аан В. Г. Арӡынба Аԥс-
ны далагылан. Иҭҟьаз ахы раԥхьа 
иара илҟьон. Иара дызхысыз даҽа 
еиҳабык, ҵеик дахымсит. Адунеи зегь 
даҿагыланы даиааит уҳәар алшо-
ит. Игәаӷьреи, ихшыҩи, иҟәышреи 
иалҵшәахьеит ҳажәлар иргаз Аиа-
аира. Уи аус ицура мариаӡамызт, 
ихаҭыԥуаҩыс аҟаларагьы. В. Г. Арӡын-
ба зхатә гәаанагара змаз, џьара 
гәрамгарак анибозгьы, игәы аныб-
жьажьоз ихала иҭҵааны, иԥышәаны 
дазнеиуан акәымзар, дхьазырҳәуаз 
амч аԥшаара уадаҩын.

Аусура иадҳәалаз азҵаарақәа 
рҟны, иҟалалаон ҳгәаанагарақәа 
анеиқәымшәалоз, аха насыԥс ис-
шьоит  усҟан уи иааигәа аҟазаа-
реи, аамҭак ицанызаареи Анцәа ду 
иахьсаҭәаишьаз. 2009 шықәсазы 
Ҭырқәтәыла иҭсыжьыз «Арӡынба 
иаамҭа» зыхьӡу ашәҟәы аҟны  Аԥс-
ны Аҳәынҭқарра Раԥхьатәи Аха-
да Ихаҭара, инарҭбааны сазааҭгы-
ланы илшаз илзыршаз ҭысҵаарц 
акәын хықәкыс исымаз. Уи аԥышәа 
ҳаԥхьаҟатәи абиԥарақәа рзы хәы 
змаӡам ԥышәаны инхароуп. 

– Апоезиаҿы еиԥш, ауаажәлар-
ра усураҿгьы шәџьабаа, шәлагала 
рацәоуп. Шәара аԥхьа иргыланы 
поетны  шәхы жәбома, мамзаргьы 
ауаажәларратә усура аԥыжәара 
ашәҭома?

–Зегь раԥхьаӡа–смаҭацәа раб-
ду соуп, Мирод Гәажәба иҩыза соуп.

Саазқәылаз ҳашәҟәыҩҩцәа 
дуқәа: Б. Шьынқәба, А. Гогәуа, Т. Аџь-
ба, Р. Смыр,  рҩымҭақәа срыԥхьоит, 
сеиҭарыԥхьоит. 

Хаҭала Д. Гәлиа ирҿиара саза-
аҭгылоит. Д. Гәлиа илшаз рацәаӡо-
уп. Иахьа адунеизегьтәи алитерату-
ра ахьӡ анырҳәо, аԥсуа литература 
узавсран уҟаӡам.

Д.И.Гәлиа илеиҵаз амцажәла, али-
тература ду ахылҿиааит,  иџьабаа 
иԥылеит.  Ҿыцәаара ақәымзааит, нас, 
уи Амцажәла!  Усҟан ҳмилаҭ аԥеиԥш 
лаша рзыԥшуп. 

– Иҭабуп.

Аиҿцәажәара анылҵеит
Алиса Гәажә-ԥҳа 

 d Аҧҳәынҭшәҟәҭыжьырҭаҿы 
иҭыҵит апоет, ажурналист, апубли-
цист, Аҧсны ашәҟәыҩҩцәа Рассо-
циациеи Аҧсны ажурналистцәа 
Реидгылеи рлахәыла Алхас Чха-
малиа ишәыҟә ҿыц «Бла ҵарыла». 
Уи иагәылалеит автор аҵыхәтәан-
тәи ашықәсқәа рзы еиуеиҧшым 
апериодикатә ҭыжьымҭақәа рҿы 
иикьыҧхьхьаз аочеркқәеи, астати-
ақәеи, аиҿцәажәарақәеи.

Ашәҟәы аҧхьажәа иҩит али-
тератураҭҵааҩ, акритик, Аҧснытәи 
аҳәынҭқарратә университет ҳаҭыр 
зқәу апрофессор, Аҧсны аҭҵаара-
дырра зҽаҧсазтәыз аусзуҩ Руслан 
Қапба. Уи иаазыркьаҿны аԥхьаҩцәа 
ишәыдаагалоит.

Ашәҟәы редакторс дамоуп Мари-
на Тәанҧҳа. Асахьаҭыхҩы — Руслан 
Габлиа. Акорректор — Нанули Шьа-
маҭаа. Компиутерла еиқәлыршәеит 
Инна Џьапуаҧҳа.

Шәнапаҿы ишәку Алхас Чхама-
лиа ишәҟәы «Бла ҵарыла», автор 
иҭижьхьоу ашәҟәқәа рахьтә афбатәи 
ауп: иара авторс дрымоуп апоезиатә 
еизгақәа ԥшьбеи апублицистика ага-
нахьала даҽа шәҟәыки. 

Сара аханатә инаркны литера-
тураҭҵааҩык, критикк иаҳасабала 
гәҭакыс исыман Алхас Чхамалиа 
ирҿиара инарҭбааны ахцәажәара, 
усумҭак изкра, еиҳаракгьы ипоезиа 
аганахьала. Аха сахыццакуамызт, 
уажәы-уашьҭан ҳәа ины қәҵа-аақәҵо 
сшааиуаз, агәамбзиарагьы сыхьӡе-
ит. Зыӡбахә ҳамоу апоет, ажурна-
лист, апублицист, аредактор, аҵарау-
аҩ қәыԥш, арҵаҩы Алхас Чхамалиа 
ибзианы издыруа иоуп, Аԥснытәи 
аҳәынҭқарратә университет афило-
логиатә факультет аҿы аҵара аниҵоз 
рҵаҩыс симан. Убри анаҩсангьы, 
сара ибзиаӡаны издыруеит уи 
ихы-иҵыхәа, иабшьҭра: жәытәнатә 
аахысгьы ахьӡ-аԥша змаз, Гәыԥ 
ақыҭан инхоз, «Чхамалиаа нагақәа» 
ҳәа ззырҳәоз дырхылҵшьҭроуп. 

Имариамзар ҟалап ауаҩы еиу-
еиԥшым арҿиара хкқәа инапы ан-
рылаку, ҩба-хԥа ус анеилеигӡо, аха 
Алхас Чхамалиа убри аганахьала 
уадаҩра дук иԥынгылоны иаабом, 
аки-аки еиламырцҳакәа, ҟазарыла 
реиҿыбаашьа дақәшәоит. Убарҭқәа 
рнаҩсан иахьа иара– Аԥснытәи 
аҳәынҭқарратә университет аин-
формациеи амедиакоммуникаци-
ақәеи рыҟәша напхгара аиҭоит. 

Алхас Чхамалиа даныстудентыз 
аахыс ажурналистика инапы ала-
куп. Раԥхьатәи истатиақәа акьыԥхь 
рбеит 2000-тәи ашықәсқәа рала-
гамҭазы. Лассы-лассы агазеҭ «Аԥ-
суа университет», анаҩс – «Аԥсны», 
иара убасгьы ажурнал «Алашара» 
адаҟьақәа рҟны дықәгылон еиу-
еиԥшым актуалтә проблемақәа 
ирызкны: аҳәынҭқарратә бызшәа 
азҵаара, аҿар рыпроблемақәа, асту-
денттә ԥсҭазаара, акультура, аҟа-
зара уҳәа. Насгьы инаҵшьны иаз-
гәаҭатәуп, 2013 шықәса раахыс 
ауни верситеттә газеҭ «Аԥсуа уни-
верситет» редактор хадас дшамоу. 
Аамҭала аус иуан агазеҭ «Аԥсны» 
аредакциаҿы корреспондентс, ажур-
нал «Аҟазара» аҟәша аредакторс, 
анаҩс – аредактор хада ихаҭыԥу-
аҩс. Имаҷым ари аамҭа иалагӡаны 
уи ирҳаз аԥышәагьы. 

Алхас Чхамалиа 2021 шықәсазы 
иҭыҵыз ишәҟәы «Алаԥшҳәаа» иа-
нылеит еиуеиԥшым аамҭақәа рзы 
акьыԥхь збахьаз ирҿиамҭақәа. Иа-
ра уажәгьы – убасҵәҟьа. Иазгәасҭарц 
сҭахуп, Алхас Чхамалиа ипублици-
стикатәи ижурналистикатәи рҿиа-
раҿы ишуԥымло зыҩаӡара лаҟәу, 
иԥсыҽу, цқьа иҭҵаам, ус баша иҩу 
статиак, нҵамҭак. Иарбан темазаа-
лакгьы ишьҭихуа, иубарҭоуп, зегьы 
бла ҵарыла дышрызнеиуа, дзых-
цәажәо аобиект ибзианы ишидыруа. 

Сара уажәы араҟа салагом Ал-
хас Чхамалиа ишәҟә ҿыц иагәыла-
лаз аилкаанҵақәа, астатиақәа уҳәа 
иалкааны рыхцәажәара, аха иаз-
гәасҭарц сҭахуп акы – ашәҟәы ахаҭа 
ахьӡ ишаҳәо еиԥш, автор бла ҵары-
ла дрыхәаԥшуеит дзыхцәажәо, иа-
аирԥшырц ииҭаху атемақәа.  Ажур-
налист ҟаза, апублицист иаҩшәом 
ҳаамҭазы актуалра зҵоу еиуеиԥшым 
азҵаарақәа аԥсуа жәлар рдоуҳатә 
ԥсҭазаара, ркультура, рлитература, 
рҟазара уҳәа ирыдҳәалоу. Шаҟа аин-
терес рыҵоузеи, шаҟагьы иарҳәо-
зеи аԥхьаҩ, автор «иалԥшааны» 
дзыҿцәажәо ауаа нагақәа ражәа!

Алхас Чхамалиа ижурналистикатә 
усура иахьа акьыԥхь мацара иадҳәа-
лам, акрааҵуеит иара уи аҳәаақәа 
дырҭысижьҭеи: акырӡа ишьақәца-
ланы инапахьы иааигахьеит ауди-
онҵамҭақәеи авидеонҵамҭақәеи 
рыҟаҵара, иахьеи-уахеи аинтернет-
саитқәеи асоциалтә ҳақәеи ирҭе-
иҵоит ҳаԥсуа жәлар ирыдҳәалоу, 
урҭ рдоуҳатә культура арҿиара иац-
храауа, ҳпоетцәа, ҳашәҟәыҩҩцәа, 
ҳҵарауаа рырҿиамҭақәа ӡырызго 
еиуеиԥшым аинформациа. 

Ҩынҩажәа шықәса ирҭысыз 
арҿиаҩы иахьа дахьынӡааихьоу иа-
аишьа бзиоуп: зегьы еицгәарҭахьеит 
уи иҟаиҵо шыҟаҵоу,  инапкымҭа шы-
цқьоу, аҭакԥхықәра шиныруа,

Сажәа хыркәшо иазгәасҭарц сҭа-
хуп, Алхас Чхамалиа аҵыхәтәантәи 
ажәашықәса рыҩнуҵҟа иааиҵагы-
лаз, абаҩхатәра злоу – арҿиараҿы, 
аҭҵаарадырраҿы зхатә цәаҩа змоу 
– абжьаратә абиԥара иаҵанакуа 
аҵарауаа, ажурналистцәа, апоетцәа 
дышреиуоу. Изеиӷьаҳшьап нас ав-
тор ирҿиаратә мҩаҿы аманшәала-
реи ақәҿиарақәеи!

Руслан ҚАПБА,
алитератураҭҵааҩ, акритик,

Аԥсны аҭҵаарадыррақәа 
Ракадемиа Ҳаҭыр зқәу алахәыла,

Аԥсны аҭҵаарадырра зҽаԥсазтәыз 
аусзуҩ.

 Аҭыжьымҭа ҿыц

«Бла ҵарыла»
 d Есышықәсеиԥш сынтәагьы, 

Аҟәатәи абааш аҵакыраҿы, аҵа-
ратә усԥҟа ишарбоу ала, апракти-
ка иахысуеит ААУ аҭоурых афа-
культет актәи акурс астудентцәа. 

Ԥхынгәы 3 аҽны урҭ аԥша-
арақәа рықәҿиеит уҳәар ауеит – 
ирыԥшааит ҳ.ԥ.ҟ. V-VI ашәышықә-
сақәа ирыҵанакуа анышәаԥшь иалху 
аҳаԥшьақәа (амфорақәа). Ҳәарада, 
ари аиуа аԥшаахқәа рҵакы дууп Аԥс-
ны аҭоурыхҭҵааҩцәа ирымоу адыр-
рақәа рышьақәырӷәӷәареи рхарҭәа-
ареи рзы. Ари аиуа ахҭысқәа рахь 
азҿлымҳара аадырԥшуеит зҭоуры-
хи зыжәлари бзиа избо зегьы. Апрак-
тика анапхгаҩы ААУ аҭоурыхтә фа-
культет адекан Алик Николаи-иԥа 
Габелиа далацәажәеит апрактика 
мыругала аиқәыршәареи, аԥшаа-
рақәа реиҿкаареи шымҩаԥысуази, 
уи алҵшәақәеи.

 «Ҳара ҳфакультет аҿы ес-шықәса 
апрактика ишахәҭоу еиԥш еиҿкаауп. 
Аҵаратә усԥҟа излаарбоу ала, ауни-
верситет апрактика амҩаԥгараз иа-
наамҭоу, иахәҭоу аԥара аунажьуеит. 
Хымԥада, уи аҳәынҭқарратә ҳарџь 
ала уадаҩрада еиқәҳаршәоит аԥша-
арақәа рзы зыда ԥсыхәа амам амы-
ругақәа зегьы. 

Апрактика  ахьымҩаԥаҳго аҭо-
урыхтә ҵак ду змоу Аҟәатәи абааш 
аҵакыраҿоуп. Ари аҭыԥ атәы зҳәо 
ахыҵхырҭақәа даара ирацәоуп иаз-
гәасҭарц сҭаху. акыр шықәса ҵуеит 
Аҟәатәи абааҿы аусурақәа мҩаԥы-
суеижьҭеи, аха абааш аҵакыра акыр 
идууп аҟнытә инагӡаны иҭҵаам. Ҳара 
иаҳдыруа ахыҵхырҭақәа изларҳәо 
ала, араҟа иҟазароуп еиуеиԥшым ар-
тефактқәа, азқьышықәсақәа раԥхьа 
араҟа ицоз аусқәа аазырԥшуа, ауаа 
шынхоз, рнапы злакыз уҳәа ирацәа-
ны. Уаанӡатәи ажрақәа раан иԥша-
ан Аԥсны аҳҭны-қалақь Аҟәа аҭо-
урыхи антикатә епоха инаркны 
XIX ашәышықәса анҵәамҭанӡеи 
ртәы зҳәо еиуеиԥшым аҭоу рыхтә 
маҭәарқәа. Ишыжәбо еиԥш, ари 
аҭыԥ апрактикатә база аҳасабала 
изалҳхызгьы убри ауп, иамоу архео-

логиатә ҿыгҳарақәа рацәоуп. Апрак-
тика хықәкыс иамоу еиуеиԥшым 
аԥшаахқәа рыла акультуратә ҿыгҳа-
рақәа рыҭҵаара ауп».

Иуҳәар ауеит, астудентцәа апрак-
тика гәахәарыла ирыдыркылоит ҳәа, 
избан акәзар, аҵараиурҭа аҟны  атео-
риа аҳасабала изхысуа археологиа 
иазку амаҭәар, араҟа лабҿаба ир-
боит, аҭоурыхтә артефактқәа. Аусу-
рақәа ирылагоит ашьыжь амрашы-
ра ӷәӷәахаанӡа. 

«Араҟа иаҳԥылозаалакгьы ак-
рызҵазкуа материалқәоуп азы ҳре-
иҷаҳаны иаҳрыцқьоит, иҳаӡәӡәоит, 
рсахьа ҭаҳхуеит» - иажәа иациҵоит 
аҭоурых афакультет адекан. – Апрак-
тика ашьҭахь иаҳаԥшаауа рхы иа-
дырхәоит аҵарауаа, археологцәа 
иарбан аамҭа хҵәахоу иахьаҵанакуа 
аилкааразы, еиуеиԥшым аҭоурыхтә 
усурақәа раԥҵараҿы. Урҭ аиҳарак 
излыху анышәаԥшь ауп. Ҳәарада, урҭ 
аԥшаахқәа еиуеиԥшым аҭоурыхтә 
етапқәа рахь иаҵанакуеит. Иарбан 
аамҭа хҵәахоу изҵанакуа ашьақәыр-
гыларазы араҟа иаҳԥылақәо 
амаҭәарлыхқәа егьырҭ абаҟақәа рҿы 
иаҳԥшаази еиҿҳарԥшуеит. Иаҳҳәап, 
анышәаԥшьлыхқәа антикатә аепоха-
зы рхы иадырхәози XIX ашәышықә-
сазы рхы иадырхәози еиԥшӡам, уи 
алагьы  ишьықәҳаргылоит аԥшаах 
ақәра. Зны-зынла ианаҳԥыло ыҟоуп 
аԥараҿырп. Хымԥада,  уи акульту-
ра аҿыгҳара, аҭоурых ахронологиа 
ашьақәыргылараз, даара акраҵа-
накуеит, уи азы иацхраауеит аԥа-
раҿырпаҿы иану ианҭыжьыз ашықәс, 
иаҳзырбо аамҭас изҵазкуа». 

Аҵарауаҩ иажәа иацҵо, иҳәе-

ит:- «Ҳаԥшаарақәа рҿы лассы-лас-
сы иаҳԥылоит амфорақәа, избан 
акәзар, ажәытә ҭоурых аамҭазы 
амаҭәахәқәа, насгьы афатә-ажәтә 
ргара-раагаразы рхы иадырхәон 
еиуеиԥшым анышәаԥшьлыхқәа. 
Анышәаԥшьлыхқәа раԥхьа игы-
лоуп уҳәар алшоит амфорақәа, уи 
хықәкыла иҟарҵон, арахь иалаар-
гон  арыжәтә, ахәша, ма аҩы уҳәа. 
Зны-зынла амфора рхы ианадырхәоз 
ыҟоуп аԥсыжра аҳасабала. Аԥсыжра 
анаҳҳәа, араҟа иаҳԥылоит амфо-
рақәа, амаалықь ибаҩ зҭаз, даҽакала 
иаҳҳәозар, ахәыҷқәа рыԥсыжрақәа. 
Сынтәагьы иаҳԥылеит ари аҩы-
за амфорак. Араҟа аус ҳуеижьҭеи 
ԥшьымш роуп иҵуа, аха меигӡарах-
да ирацәоуп иаҳԥыло амаҭәарқәа. 
Арҭ амаҭәарқәа зегьы аиҳарак аҭҵа-
ара аганахьалоуп ҳхы ишаҳархәо, 
аха иаарылукаартә иҟоу амузеи ахь 
иаҳҭоит. Егьырҭ аҵәахырҭаҿ ишьҭоуп, 
аҵарауаа рхы иадырхәартә аҭагыла-
заашьа роуеит.

Иааидкыланы иаҳҳәозар, апрак-
тика ашықәсқәа ирылагӡаны иҟаҵо-
уп имаҷымкәа акрызҵазкуа археоло-
гиатә усмҩаԥгатәқәа, Аԥсны аҭоурых 
аҭҵаараҿы даараӡа зҵакы дуу. Иҟо-
уп, хымԥада, аурымцәа, абырзенцәа, 
аурысцәа рыҟнытә иҳауа адыррақәа 
Аԥсны иазкны, аха араҟа иаҳԥыло 
археологиатә баҟақәа иаҳдырбо-
ит Аԥсны жәытә-натә аахысгьы ин-
хоз ажәларқәа ркультура, рыбзазара 
шыҳаракыз, насгьы урҭ  аҳәынҭқар-
ра ашьақәыргыларазы ашьаҿақәа 
ҟарҵоижьҭеи акыраамҭа шҵуа».

Лана Коф-оглы,
Саида Ҳаразиа

Аԥшаамҭа лыԥшаахқәа

Астудентцәа Аҟәатәи 
абааш аҿы

 d Ааигәа Аҳәынҭқарратә 
бызшәатә политиказы Аԥс-
ны Аҳәы нҭқарратә еилакы 
аҟны имҩаԥыргеит аԥсышәа-
ла иҭрыжьыз аудиоашәҟәқәа 
хәба рӡыргара. Уи иалахәын 
аудиошәҟәқәа абжьы рхазҵаз ак-
тиорцәа ҿарацәа, ари апроект иа-
зааԥсаз аспециалистцәа.

Аиԥылара аартуа, Аҳәынҭқар-
ратә еилакы аи ҳабы Гәында 
Кәыҵниаԥҳа илҳәеит: «Ҳара еиҳа-
рак аус ҳуеит ахәыҷтәы литерату-
ра аҭыжьраз, иахьатәи ҳапроект 
иахьӡуп «Аудиошәҟәқәа», ахәыҷтәы 
литература Ииутуб-канал иҭагала-
ны, арбагақәа ацҵаны, ахәыҷқәа 
зегьы ирбарцазы, иаартны иаԥхьар-
цазы иҟаҳҵеит. Уи даара иргәаԥхап, 

ражәаҳәа арҿиара аҿгьы ирыхәап 
ҳәа иҳаԥхьаӡоит» ҳәа азгәалҭе-
ит. Аудиошәҟәқәа еиқәыршәоуп, 
ҳашәҟәыҩҩцәа Платон Бебиа, Ан-
зор Мықәба, Таиф Аџьба, Владимир 
Аҵнариа, Гәында Сақаниа-ԥҳа, Гәын-
да Кәыҵниа-ԥҳа ахәыҷқәа ирзырк-
хьаз аԥҵамҭақәа ирылхны.

Апроект анагӡара алыршахеит 
аҳәынҭқарратә еилакы аҿы аус зуа 
аспециалистцәа, апроект анапхгаҩы 
Гәында Сақаниа-ԥҳа, арежиссиор 
Виачеслав Аблоҭиа, абжьы арежис-
сиор Алхас Марколиа, актиорцәа 
ҿарацәа Асҭан Агрба, Руслан Амҷба, 
Леон Барчан русеицура абзоурала.

Гәында Сақаниа-ԥҳа ари апроект 
дахьахцәажәоз иалылкааит Виаче-
слав Аблоҭиеи, Алхас Марколиеи 
реиԥш иҟоу аус рыцура насыԥ ду-
ны ишылыԥхьаӡо. «Урҭ аус рыцы-
зуа изымдыруа ирацәаны иҵоит, 
аудиошәҟәқәа ракәзар, даара ацхы-
раагӡа духоит ахәыҷқәа аԥсуа быз-
шәа бзиа дырбаразы, ишьҭырхырц 
азы, абызшәа ада ԥсыхәа шҳамам 

еилыркаарц азы. Анзор Мықәба, Та-
иф Аџьба рлакәқәа даара иссир-
ны абжьы ахарҵеит, знык акәымкәа 
сышьҭрақәланы сазыӡырҩландаз 
уҳәап», – иазгәалҭеит лара.

Аӡыргара иалахәыз идырбан 
авидео нҵамҭақәа. Апроект «Адунеи 
ашәҟәқәа» дахцәажәо, Диана Шамба 
илҳәеит «аудиошәҟәы» аҭыжьра ззы-
хадоу ҳәа илыԥхьаӡо: «Ҳара ҳбыз-
шәа зехьынџьара иқәыҩуазароуп, 
иуаҳалароуп, иумаҳар иузҵаӡом. Ҳа-
ра иҭҳажьуа зегьы, иуаҳауа иҟазаро-
уп. Зегь рыла уи аԥхьагылара амоуп. 
Ари апроект иҵегьы иацҵахоит», – 
азгәалҭеит лара.

Апроект арежиссиор Виачеслав 
Аблоҭиа иҳәеит русеицура агәахәа-
ра шинаҭаз. «Аԥхьа исҭахын аԥышәа 
змаз актиорцәа адсыԥхьалар, из-
банзар ақәыԥшцәа аус рыцура ус 
имариам, аха иахьатәиала арҭ аҿар, 
апроект иадаҳгалаз, ақәҿиара дуқәа 
аадырԥшит, ашьхыц еиԥшҵәҟьа аус 
руан», – иаликааит урҭ дырзыгәдуны.

Ишырҳәо еиԥш, «аус иахәо зегьы 
бзиоуп», абызшәа аҵаразы ала-
гала ҿыцқәа ҟазҵо ақәҿиарақәа 
рзыԥшызааит.

Аудиошәҟәқәа – аԥсышәала

Ҳбызшәа аҵара           
арманшәаларазы

Наира Сабекиа  


